
 Azɔ, nyaƒoka siawo, kuɖe ŋdi sia ƒe takpekpe ŋu la, womele
edzram o, Hame la alo ame aɖe ta koe, elabena eku ɖe Nufiafia

ŋu. Eye le takpekpea me le egodo afima la, ehea tɔtɔtɔtɔ vɛ, elabena
bebli hafi mía dome ame eve kpɔna nu ɖeka tututu, gake ele be dzi
ɖeka nanɔ mía si, alekekee hã. Gake esia, mí amesiwo le agbadɔa
me le afisia, nyaƒoka siawo nye, miade dzesii be…Enye xɔlɔw̃o, kple
bubuawo tɔ ko.
2 Azɔ mina míade míaƒe tawo to sẽ hena gbedodoɖa. Ame nenie
adi be woaɖo ŋku yewo dzi esime míaƒe tawo le to? To asi kɔkɔ ɖe
dzi me ko, agblɔ be, “Aƒetɔ, mele—mele hiã me egbe, eye mehiã Wò
amenuveve,” nu ɖesiaɖe si wònye la.
3 Mía Fofo Dziƒoʋĩtɔ, míele tetem ɖe Wò nublanuikpɔkpɔ Zikpui
la ŋu azɔ, elabena wobia tso mía gbɔ be míawɔ esia. Eye Viwò kple
mía Ɖela lae gblɔe na mí, bena ne míabia nane Wò le Yeƒe Ŋkɔ dzi la,
woana mí. Eyaŋuti, Aƒetɔ, míenyae nyuie be míele agbe le Eƒe Vava ƒe
vɔvɔl̃i te, ke azɔ míetsi tre ɖe Eƒe nublanuikpɔkpɔ ƒe vɔvɔl̃i te, ekema
míabia, Aƒetɔ, bena Nàtia, to Gbɔgbɔ Kɔkɔe dzi, nusiwo dze be míabia
la. Eye míese le mía ɖokuiwo me ŋdi sia, bena esia mate ŋu atsi tre
ɖe Wò Nya ŋu alo Wò dzɔdzɔenyenye gã la, kple Wò nublanuikpɔkpɔ
kple amenuveve ŋu o, ne anye be míabia be míakpɔ amesasrãkpɔ tɔxɛ
egbe tso Gbɔgbɔ Kɔkɔe la gbɔ. Ale be Eyama nate ŋu ava mía dome
eye woanya míaƒe dzimesusuwo, ahaɖe míaƒe gbɔdzɔgbɔdzɔ teƒewo
fia mí, eye wòayɔ dɔ míaƒe dɔlélewo, eye nàbla abi na dzi gbagbãwo,
eye nàɖe amesiwo bu, adzra amewo ɖo na Eƒe Vava. Aƒetɔ, ɖo to
gbedodoɖa sia dzro.
4 Azɔ míele Wò Nya xlẽ ge. Eye—eye míele gbe dom ɖa, Aƒetɔ,
bena le míaƒe Kwasiɖa suku nusɔsrɔ̃ la me ŋdi sia la, be Wò nàhe
tometi si le nuxexlẽa me vɛ ahaɖe Esia afia míaƒe dziwo. Elabena,
míeva afisia ɖe taɖodzinu ɖeka ta. Tameɖoɖo, ɖeka ma, enye be
míanya Wò nyuie wu. Mí amesiwo nye Kristotɔwo, le Xɔse nu la,
míedi be míanya Wò nyuie wu. Amesiwo mezu Kristotɔwo haɖe o
la, wole didim be yewoanya Wò abe woƒe Ɖela ene. Amesiwo le
dɔ lém la, wodi be yewoanya Wò abe woƒe Dɔyɔla ene. Eye míele
gbe dom ɖa be amea ɖeke nagadzo le xɔ sia me, ƒuƒlu o, ke boŋ be
gbedodoɖabiabia ɖesiaɖe nava me, eye woakpɔ didi ɖesiaɖe gbɔ, eye

ame—amesiame nakpɔ dzidzɔ, eye míadzo le xɔa me, anɔ gbɔgblɔm,
abe amesiwo tso Emaus gbɔna ene be, “Ɖe míaƒe dziwo melé dzo le
mía me, esime Wònɔ nu ƒom na mí le mɔa dzi o ɖe?” Elabena míebiae
le Yesu Ŋkɔ me. Amen.
5 Azɔ na mi amesiwo di be miaʋu miaƒe Agbalẽ la. Enuenu la,
mekpɔ be, le nyanyuikaka subɔsubɔwo me, be minuti blaeve alo
blaetɔ̃ aɖe ko su be woawɔ dɔ ɖe amedzi na gbɔgbɔme gbedeasi si
woada ɖi la, eye emegbe vɔsamlekpui yɔyɔ. Gake esi wònye Kwasiɖa
sukue ta la, nyemedi be mawɔe nenema ŋdi sia o. Mese amekpɔkplɔ
le menye be matsɔ nye ɣeyiɣi aƒo nu le Nya la ŋu.
6 Fifia, ne amea ɖe mevo le eɖokui me o, vuvɔ le ewɔm akpa la, nu
ɖeka si wòle be nàwɔe nye…Nɔvinyeŋutsu, nudzikpɔla la, le hamea
ƒe megbe le afima, ɖeko nàdo wò asi ɖe dzi nenema le megbe afima,
nɛ, eye eya laɖɔ dzoxɔxɔa ɖo. Ke míedi be nàvo ase nyui vavã le
ɖokuiwò me. Eye miaɖo to Nya la, elabena míeka ɖe Gbɔgbɔ Kɔkɔe
dzi be afia mí Mawu ƒe Nya la. Ke ɖe mi katã miate ŋu ase nu nyuie,
le megbea? Ne miate ŋui la, mikɔ miaƒe asiwo ɖe dzi, ne mia—miate
ŋu ase nu nyuie. Enyo.
7 Azɔ medi be miaʋui kplim, nuxexlẽ aɖewo le asinye meŋlɔ ɖe
afisia, kple Ŋɔŋlɔa ɖewo. Eyata medi be miaʋui kplim, gbã, ɖe
Romatɔwo ƒe Agbalẽ me, Romatɔwo, ta 9 lia. Eye míedi be míaxlẽ
nu hena Ŋɔŋlɔ la sɔsrɔ,̃ gbã, le Romatɔwo 9:11 me.

(Elabena esime mekpɔ dzi vi haɖe o, eye womewɔ nyuia ɖeke
alo vɔã ɖeke hã o la, bene Mawu ƒe tameɖoɖoɖi nanɔ anyi le
tiatia la nu, menye tso dɔwɔwɔwo me o, ke boŋ tso amesi yɔna
la gbɔ;)
Wogblɔ nɛ bene, Xoxoetɔ la asubɔ ɖevitɔ la.
Abe alesi woŋlɔe ɖi ene bena, Yakob la melɔ,̃ ke Esau la melé

fu.
8 Mawu natsɔ Eƒe yayrawo akpe ɖe Ŋɔŋlɔ sia xexlẽ ŋu. Ke azɔ abe
tanya ene, be maɖo kpe nye nusɔsrɔ̃ la dzi la, medi be matsɔ nya sia
abe tanya ene: Asee, Ade dzesii, Azɔ Ɖe Mawu Ƒe Nya La Nu. Magbugbɔ
gblɔe ake. “Asee, eye ade dzesii, eye azɔ ɖe Mawu ƒe Nya la nu.”
9 Azɔ, míenya nyuie, mí ame siwo dzroa Ŋɔŋlɔawo me zã kple keli,
eye míexlẽna míaƒe nyadzɔdzɔgbalẽwo heɖoa to nyadzɔdzɔgblɔlawo,
be xexe sia tsi tre fifia ɖe gbɔgbɔme ŋusẽ gã eve ƒe asi me. Eye woa
kple eve wonye mawusubɔsubɔ ƒe ŋusẽwo. Eye mexɔe se be ŋusẽ gã
siawo le vava ge kpuie. Eye woɖe aʋakɔ gã eve siawo fia le Isak ƒe
viŋutsu eve siawo me. Ale gbegbe Mawu, le Eƒe nunya mavɔ la me, wɔ
nuwo katã ƒe vɔvɔli na míi; bene míate ŋu ato nusiawo dzi, anya nusi,
le mía ŋgɔ la kple kakaɖedzi. Ewɔe eme kɔ ale gbegbe, be Mawu kple

Eƒe Nya, kple dzɔdzɔmea kpakple Eƒe xexeame katã, ɖo ɖe ɖoɖonu
blibotɔe ale gbegbe, ale be gɔ̃ hã nu—nuvɔw̃ɔla nate ŋu akpɔe be
nane li si sɔgbe le dzɔdzɔ ge. Mawue ɖoe nenema. Taflatsedodo mele
amea ɖeke ŋu o.
10 Azɔ, míekpɔ le vi eve siawo me bena esime woawo, hafi woava
dzi wo gɔ̃ hã la, wonɔ dzre wɔm kple wo nɔewo. Togbɔ be wo
dada nye ɖetugbui leaƒe hã…Elabena, enye ɖetugbui leaƒe, Rebeka
dzetugbe la si ɖe Mawu ƒe ŋugbedodo nuku dzɔdzɔe la, Isak; ale
be wonye Mawu dzixɔsela eve siwo wokɔ wo ɖokui ŋu, yɔ fũ kple
Gbɔgbɔ la, woɖo wo ɖi be na srɔɖ̃eɖe ma tututu si bla wo ɖekɛ la.
Mawu nyae ɖi doŋgɔ. Ke aleke nenem nua te ŋu ava to vidada ɖeka
dzi, to fofo ɖeka dzi? Ðeka, nye ame vɔɖ̃i ŋutɔ; eye evelia, nye ame
nyui ŋutɔ; eye alesi ame nyui la dze abe ame vɔɖ̃i ene, eye ame vɔɖ̃i
la dze abe ame nyui ene.
11 Azɔ ema nye, kokoko la, Mawu ƒe ɖoɖo wòanye kokoko. Mawu
mate ŋu atrɔ Eƒe ɖoɖo la o. Elabena, Ewɔ Eƒe ɖoɖo la wòde blibo,
elabena enye Eƒe akpa ɖe.
12 Le Eden-bɔa me la, nuvɔ̃ nya kpɔ ale gbegbe be wòhe Xawa tso
dzɔdzɔenyenye gbɔ, yi nuvɔ̃ me. Eye le abɔ ɖeka ma me afisi Agbeti
le la, ku ƒe ati hã li.
13 Míanya numa egbe abe akpasaganyenye ƒe se ene. Bena, afisi
nyui le la, vɔ̃ hã li; afisi nyateƒe le la, alakpa hã li. Eye míate ŋu gbeɖe,
meka amesiwo ƒo xlã mi o, aʋuʋu wo dometɔa ɖeke ƒe anyinɔnɔ ɖa le
mía ɖokuiwo ŋu akpɔ o. Elabena, Paulo gblɔ be, “Ne medi be mawɔ
nyui la, ekema nuvɔ̃ va dona.” Nuvɔw̃ɔla mate ŋu aʋuʋu Kristotɔ ɖa
le eɖokui ŋu akpɔ gbeɖe o, Kristotɔ hã nenemake le nuvɔw̃ɔla ŋu o.
Ðaseɖila aɖe anɔ afima na nyui, eye ɖaseɖiɖi aɖe anɔ anyi na vɔ,̃
kokoko. Eye nàwɔ wò tiatia. Ele be nàtsɔ akpa ɖeka alo ekemɛa.
14 Gake le vi eve siawo me la, ewɔ mo yaa be wonya esia, hafi woava
dzɔ, woa kple eve nye nuku ɖeka, si tso Isak me, esi nye ŋugbedodo la.
Azɔ, míaƒe nusɔsrɔã didi vie, eye medi be manae gɔmeɖoanyi sɔgbɔ
ale be miate ŋu akpɔ nusi ŋuti mele nu ƒom le. Eye vi gbãtɔ, Esau, si
wodzi la; míekpɔ bena menye ɖeko wonɔ dzre wɔm henɔ kɔ dam le
wo dada ƒe vidzidɔ me o, ke boŋ wogale kɔ dam, hafi do le eŋu, Esau
do go, eye Yakob lé eƒe afɔkpodzi. Ke wogale avu wɔm kokoko.
15 Eye aleke numa, aleke wòate ŋu atso vifofo alo vidada deblibo,
dzadzɛ, tiatia, kɔkɔe, siwo kɔ wo ɖokui ŋu me! Eyata be maɖo egɔme
anyi, bena, Mawu yɔa ame to tiatia me. Ele be wòanɔ nenema. Meka
be fofowò kple dawò wonye amenyuiwo o, meka be wonye ame
wɔamewo o, meka be fofowò kple dawò wonye Kristotɔwo o la,
egakpo ɖe dziwò abe ame ɖeka ene kokoko, tsitrenɔnɔ si anɔ asiwò

le Mawu ŋkume. Nusɔsrɔ̃ sia fia be, be wo, ɖevi eveawo, gɔ̃ hã va
to Mawu ƒe ame tiatia kple amesi woyɔ dzi, fofo kple dada, nyɔnu
leaƒe aɖe kple ŋutsu kɔkɔe aɖe, amesiwo mlɔeba wòva nye gɔ̃ hã be
to woƒe dzidzime dzie Yesu Kristo va le. Wodzii abe amesi wòɖe tso
ku me ene. Wodo, fofoa si va doŋgɔ nɛ la kpɔ. Eye wodo ŋugbe nɛ
be, to Isak nuku sia dzi la, bena woaɖe xexe blibo la. Eye tso amema
tɔgbe me, eye eƒe ʋu le dzadzɛ ale gbegbe be Mawu meɖe mɔ gɔ̃
hã be Filistitɔ nade asi dadaa ŋu o, esi Abraham ɖe asi le eŋu nɛ vɔ
megbe hã. Mawu na fuwɔame va eƒe aƒe dzi, eye wògblɔ be, “Èle sigbe
amekuku ene,” esi wòlé ʋu ma ɖi dzadzɛ. Eye Rebeka, amedzɔdzɔe,
kɔkɔe ma, Mawu ƒe ame-dɔdɔa kple vidada si Mawu yɔ. Eye tso nuku
kɔkɔe ma me aglãdzela ɖeka kple xɔsetɔ ɖeka dzɔ. Mikpɔea? Eyata
etso Mawu ƒe yɔyɔ gbɔ, Mawu ƒe tiatia.
16 “Eye hafi woava dzi wo dometɔ ɖesiaɖe la, Mawu gblɔ be, ‘Melɔ̃
Yakob eye melé fu Esau,’ hafi woava dzi wo dometɔ ɖesiaɖe.” Eyata
aleke wòle be míase le mía me. Wò amea ɖe si Mawu ƒo nu na hekpe
wò be nàva Eƒe kplɔ̃ ŋuti kple Eƒe Aƒe me, eye nànye Ye ŋutɔ viaŋutsu
alo vianyɔnu, naneke megakpe wu ema o.
17 Ŋutsuvi eve siawo, ne míade dzesi woƒe dzɔdzɔme la, wo dometɔ
ɖeka nye gbɔgbɔme me, eyae nye Yakob. Ke ŋutilãme me la nye
Esau. Gake woa kple eve wonye mawusubɔlawo. Eye nu ma ke dzɔ
le agbenɔɣiawo katã me, ŋutilãme tɔa kple gbɔgbɔme tɔa.
18 Esau ɖɔli ame si nye anyigbadzitɔa, dzɔdzɔmetɔa, si di
mawusubɔsubɔ, gake mate ŋui gbeɖe o. Mele eme be wòawɔe o.
Mate ŋu awɔe o. Mele eme kpɔ gbeɖe be wòalia agbɔ xexeame nuwo,
ŋutilãmenuwo ŋu o.
19 Gake, Yakob la, enɔ bɔbɔe nɛ ko be wòawɔe. Azɔ, Yakob,
tameɖoɖo ɖeka si nɔ Yakob si, eye eyae nye be ŋgɔgbevinyenye la
nɔ edzrom vevie, aleke wòɖaxɔe o la, ne enya su esi ko.
20 Eye dzidzi ɖeka ma ƒe gbɔgbɔ gaxɔ tsitre nɔ le xexeame egbea,
eye azɔ ele ta gbɔ ɖom: gbɔgbɔme xɔsetɔ; kple ŋutilãme me, ŋutilãme
xɔsetɔ. Amea ɖeke mate ŋu agblɔ be woa kple eve womenye
mawusubɔlawo o. Wonyee. Womegblɔ be ɖeka subɔa “trɔ”̃ eye evelia
subɔa “Mawu” o. Wo ame evea siaa nye Mawu subɔlawo.
21 Azɔ, milé ŋku ɖe Ŋɔŋlɔawo ŋu nyuie azɔ le tanya sia ŋu, elabena
meka ɖe dzi be akpe ɖe mia ŋu. Mikpɔea? Azɔ, “Menye amesiame si
le gbɔgblɔm be, ‘Aƒetɔ, Aƒetɔ’ ayi ɖe eme o, gake amesi le Fofo Nye
si le Dziƒo la ƒe lɔlɔñu wɔm lae.”
22 Azɔ ne miede dzesi la, nu ɖeka li si Yakob di vevie, elabena, le
Nya la nu la, yayrawo kple nu—nu nyui le ŋgɔgbevinyenye la me.
Ke, Yakob la, ema koe nye eƒe taɖodzinu, nu ɖeka si nɔ eƒe susu me

enye “axɔ ŋgɔgbevinyenye ma.” Ke Esau ya do vloe. Amesi tɔ wònye
ŋutɔŋutɔ la, do vloe, alo ekpe ŋu le eŋu. Gake Yakob dii vevie meka
alesi wòaxɔe o, edii vevie.
23 Nenema wòle na gbɔgbɔme xɔsetɔ egbe. Metsɔ ɖeke le eme alesi
gbegbe èkoe o, alesi gbegbe nèɖu fewu le eŋu o, alesi wòle be wòawɔ
nu si ɖikokoe le ŋutilãme susu gbɔ o. Eƒe taɖodzinu kolia koe nye
ŋgɔgbevinyenye. Edi be yeate ɖe Mawu ŋu, elabena ele eme wodzii
kplii. Mate ŋu awɔ naneke le eŋu o.
24 Yakob gɔme enye “ameflula” alo “ameblela.” Gake emegbe esi
wòkpɔe eye ŋgɔgbevinyenye va su esi vɔ la, wotrɔe. Emae nye tɔtrɔ
ŋutilãme tɔa. Emegbe woyɔe be, Yakob, “fiavi kple Aƒetɔ la,” amesi
ʋli Kpakplii.
25 Ŋutilãme xɔsetɔ egbe, “Oo, zi alesi menya dena sɔleme hewɔa
nusi le teƒe la, vovototo kae le eme?” Emae nye Esau ƒe hatsotso.
Eganɔa fewu ɖum le ŋgɔgbevinyenye ŋu heɖia gbɔe, Metsɔ ɖeke le
eme nɛ o. Gake Yakob lɔ̃ esia.
26 Ke ŋutsu gbɔgbɔmeme egbe, kple nyɔnu gbɔgbɔmeme, si wotia, si
Mawu ɖo ɖi be woava Agbe Mavɔ me la, ne ele be woadzra nusianu si
le wo si hã, ne ehiã be woaɖe woƒe ŋkɔ ɖa le hamea ƒe agbalẽ ɖesiaɖe
me le dukɔa me hã, wogadina ŋgɔgbevinyenye ma kokoko. Nu ɖeka
koe le vevie na wo, “axɔ ŋgɔgbevinyenye ma ko,” evɔ. Alekekee hã,
ɖoƒe ka ke wòle be woaɖo hã, ne ele be woadze klo ɖe vɔsamlekpuia
gbɔ afa avi, hoo-hoo hã, ne ele be woaƒu du ayi ɖato—teƒeawo—
agbugbɔ ayi ɖɔ nuwo ɖo hã, eye woadzra nusi le wo si la, alo—alo
woaɖe nusianu si le wo si la ɖa eye wòazu mɔzɔla kple amedzro la,
megblẽ naneke o. Wole ŋgɔgbevinyenye la dim. Eya katã koe le vevie
na wo, ŋgɔgbevinyenye la. Azɔ, migabu fɔ nenem mewo o. Womate
ŋu awɔ naneke le eŋu o. Woɖo wo ɖi na numa, wotia wo na esia.
27 Eye emegbe míekpɔ ame eve siawo, ŋutilãme kple gbɔgbɔme
mewo, nenema ko wòdzɔna ɣesiaɣi. Nenema wògale egbe. Nenema
ko wònɔna ɖaa.
28 Kain kple Abel. Le Eden bɔ me, esime wowɔ Eden la, ati evee
nɔ afima na ame be wòawɔ eƒe tiatia. Ɖeka, va zu nunya; evelia, va
zu Agbe. Ŋutsuvi eve nɔ anyi, Kain kple Abel, woa kple eve wonye
mawusubɔlawo. Wo dometɔ ɖeka di Agbe Mavɔ, eye wòtsɔ numeme
si nyo wu Kain tɔ la na Mawu. Nusi nye hamewo ƒe kpɔɖeŋu deblibo
egbe: hame kodzogbemetɔ, Hame gbɔgbɔmetɔ. Eye ɖikekea ɖeke
mele eme be mele nu ƒom na hatsotso eveawo fifi laa o, eye ɖewohĩ
to nyaƒoka dzi la, maƒo nu na wo dome ame akpe nanewo.
29 Gake, mikpɔ ɖa, dzɔdzɔme hame la, ɖeko wònye hame
ŋutilãmetɔa. Womete ŋu kɔna gbɔa nu sue ma ŋu gbeɖe be “Mege

ɖe hame me. Ne meyi sɔleme, ne mewɔ nye ŋutete la, eya katã ko
Mawu bia.” Azɔ, numa ke tututu Kain wɔ. Eyi ɖawɔ vɔsamlekpui.
Ewɔ vɔsa aɖe, hehe anyigba la ƒe kutsetsewo vɛ. Eye wògblɔ be, “Eyae
nye si, Mawu. Nyuitɔ kekeake si le asinye ema. Nàxɔe loo nàgblẽe ɖi.”
Nenemae ŋutilãme xɔsetɔ xɔna sena egbe. “Aƒetɔ, mayi sɔleme. Maɖo
hatsotso nyuitɔ kekeake si mate ŋu akpɔ la me. Maxe nye nusi hĩa
na hamea. Mawɔ nusi le teƒe. Azɔ, esiae nye nyuitɔ kekeake si mate
ŋu awɔ. Makpe ɖe ahosia ŋu wòaƒle aka via ɖe. Alo, mana ɖeviawo
awu aɖewo.” Esɔ gbe, naneke meli woagblɔ tsitre ɖe eŋu o. “Gake
nenemae, evɔ. Ne Èdii la, xɔe; ne Mèdii o la, menye dzizizi be Nàxɔe
o.” Azɔ, emae nye ŋutilãme hamea ƒe nɔnɔme egbe.
30 Gake Hame gbɔgbɔmetɔa! Abel, to ɖeɖefia me, to amenuveve
me, ekpɔ nu gbɔ ema ta, eye to xɔse me etsɔ numeme si nyo wu Kain
tɔ la na Mawu. Eye wòɖi ɖase le eƒe dzɔdzɔenyenye ŋu, Mawu.
31 Nu ɖeka ma kee gadzɔ le Ismael kple Isak me. Ɖeka tso ŋutilãme,
eye evelia tso Gbɔgbɔ me. Ðeka, tso kosinyɔnu la me; ɖeka, tso
ablɔɖenyɔnu la me.
32 Numa kee va eme le Israel kple Moab dome, hame gã eve siwo
va do go. Eye esi Israel nɔ didim be yeayi ɖe woƒe ŋugbedodo teƒe
la, Hame gbɔgbɔmetɔa, Yakob ƒe dukɔ, Israel le mɔ dzi; Esau ƒe dukɔ
la va do go wo, Moab, hame kpɔŋusẽ aɖe. Eye hamea ƒe kplɔla gã,
Bileam, va be yeaƒo fi ade nɔviaŋutsu la, gake ekpɔ be yemate ŋu aƒo
fi de nɔviaŋutsu la o. Kpakple eƒe ŋku siwo gbã la, mete ŋu kpɔ nu,
be wòakpɔ ɖoɖo si woɖo ɖi, be, wòakpɔ Mawu ƒe Nya la o.
33 Gbã la, “Xɔse tsoa nusi wosena me, eye Mawu ƒe Nya sese me.”
Ekema xɔsetɔ sea Esia, dea dzesi Esia, eye wòɖea zɔ le Enu. Ŋutilãme
me ase Esia, Eƒe gbeɖiɖia, gake gbeɖe la…Asee gɔme enye “ase”
Egɔme. Da ŋku ɖe dzi, enye be woanɔ nane kpɔm; gake akpɔ, enye
be “ase” egɔme. “Ne womegbugbɔ ame dzi o la, mate ŋu akpɔ alo ase
Mawu Fiaɖuƒe la gɔme o.”
34 Azɔ, Israel enye esi gbɔna, gbɔna kple Mawu ƒe ŋugbedodo,
woɖo ta ŋugbedodonyigba la dzi. Menye dzimaxɔsetɔwo o, ke boŋ
xɔsetɔwo, xɔsetɔwo siwo xɔ Mawu ɖeka ma si le Israel si la dzi, edo
go va be yeaƒo fi ade nɔviaŋutsu la, elabena egblɔ be ye nɔviŋutsu
la, kakaɖedzitɔe enye ame madzɔmadzɔ elabena ewɔ nu geɖe siwo
menyo o. Gake, mikpɔea, mete ŋu kpɔ tiatia la o.
35 Nenema kee nye Esau kple Yakob hã! Esau dze abe ame nyui
wu ene. Ekpɔ nɔƒe na eɖokui hewɔ dɔmenyonyo nuwo. E—eléa be
na fofoa ŋkuagbãtɔ tsitsi la, hehea adelã va nɛ hekpɔa egbɔ, eye
wònye ŋutsuvi nyui aɖe. Nu geɖewo li siwo ŋutilãme xɔsetɔwo wɔna
le subɔsubɔ gome, kpekpe ɖe habɔbɔwo ŋu, kple—kple dɔyɔƒe fewo



ASEE, ADE DZESII, AZƆ ƉE MAWU ƑE NYA LA NU 7

xexe na amewo, kple subɔsubɔnu bubuwo, gake menye ema ŋu mele
nu ƒom le o.
36 Moab nyo, enye dukɔ gã aɖe, nɔviaŋutsu ye. Yakob ya wɔ
nusianu, enye aglãdzela aɖe; gake hã nu ɖeka li si gbɔ wòdi be yeaɖo,
eyae nye be wòaxɔ ŋugbedodo ma, ŋgɔgbevinyenye ma. Israel esi va,
Yakob ƒe viwo, kple taɖodzinu ma ke. Azɔ ameka tɔe le dzɔdzɔ ge?
37 Bileam tu vɔsamlekpui adre; le Israel la vɔsamlekpui adre li.
Bileam wɔ vɔsa adre kple lã dzadzɛwo; Israel wɔ vɔsa adre kple lã
dzadzɛwo. Le ema nu la, ne woagblɔe le kɔnuawo nu la, Moab hã
nye mawusubɔla ko abe Israel ene, Esau hã nye mawusubɔla ko abe
Yakob ene, Eye Kain hã nye mawusubɔla ko abe Abel ene. Gake, tiatia
enye nusi ŋu wòku ɖo.
38 Ŋkuagbã ka gbegbee! Ŋkuagbã ka gbegbe wònye na Esau ƒe viwo,
le gbɔgbɔme nyagbɔgblɔ nu la, Moabitɔwo, kpɔ Israel le abu me
hegblɔ be, “Mikpɔ wo ɖa. Womenye kɔmahatsɔŋkɔ o. Wonye ame
dzeaglãwo ƒe hatsotso aɖe. Wole agbadɔwo te. Ke míawo míenye
dukɔ gãa ɖe. Wowɔ nu vɔɖ̃i. Eye ɖoɖowɔwɔ aɖeke mele wo dome
o. Ɖeko wole tsatsam, le nyagblɔɖilaa ɖe yome.” Gake mete ŋu kpɔ
Akɔbli Da la o kple Agakpe si woƒo wòle yiyim le wo ŋgɔ o. Mete
ŋu kpɔ ametiatiawo ƒe hatsotso ma si woyɔ do goe la, le Mawu ƒe
Mawume ɖoɖo yome yina ɖe ŋugbedodo nyigba dzi o.
39 Nenemae wòle egbe. Wogblɔna be, “Mimlila kɔkɔewo ƒe hatsotso
ko wònye. Wonye hatsotso aɖe si nye esia, ema, alo ekemɛ.” Gake
womete ŋu kpɔe be enye Mawu ƒe Nya ƒe mɔfiafia yome dzedze o.
40 Israel nɔ eƒe mɔ dzi yina ŋugbedodonyigba dzi. Mawu, do ŋugbe,
le Eƒe Nya me.
41 Yakob, susu si ta wòtia be yeadi ŋgɔgbevinyenye ma, meka nusie
o, edi be yeakpɔe, elabena enya be ŋgɔgbevinyenye ma me yayrawo
le. Agbe le eme. Metsɔ ɖeke le eme alesi wòawɔ akpɔe o, ne enya xɔe
ko. Eyae le vevie. Mɔ si dzi wòva le la, mele vevie o. Edii. Eye ele
godoo be wòasu esi. Ke exɔe hã. “Woayra amesiwo dɔ kple tsikɔ le
wuwum ɖe dzɔdzɔenyenye ŋu, woawoe aɖi ƒo.” Enɔ eƒe mɔ dzi, eye
wòti eyome, eye wòxɔe hã.
42 Israel nɔ eƒe mɔ dzi ɖota ɖe ŋugbedodonyigba dzi. Meka Moabtɔ
kple fiƒode nenie woɖadze agbagba be woada ɖe wo dzi o la, wozɔ
tẽ yi ŋugbedodonyigba la dzi.
43 Eye egbe miate ŋu gbeɖe…meka se nenie le wo si o, fɔbubu
nenie, yometiti nenie o la, nya vɔ̃ nenie wogblɔ o la, zi neni woyɔ
wo be “mimlila kɔkɔe,” zi neni wogblɔ nya vɔ̃ mawo o la, hame la
azɔ yi ŋgɔ. Ele be wòawɔe. Ele Mawu ƒe Nya la me.

44 Gbeɖeka fia eve ƒo ƒu. Wo dometɔ ɖekae nye Axab, vɔɖ̃itɔ, evelia
nye Yosafat; gbɔgbɔme Hame, ŋutilãme hame.
45 Axab nye xɔsetɔ liƒodzisẽla. Nyagblɔɖilawo le esi. Womenye
dzimaxɔsetɔwo o. Womenye trɔs̃ubɔlawo o. Wonye Israel-vi
nyagblɔɖilawo, gake fia Axab ye fia nu wo, eye henyi wo hena
awudodo wo katã. Eva zu teƒea ɖe tɔgbe si wokpɔa ziɔɖeŋu le le
politiki me.
46 Yosafat va, eva afima, va wɔ nubabla aɖe, si menyo o.
47 Mele be mianɔ kɔkuti ɖeka te kple dzimaxɔsetɔwo gbeɖe o. Mele
na mí, le go aɖeke me, be míade míaƒe ŋkɔwo agbalẽwo me le hame
siwo mexɔ Nyanyui blibo la dzi se o la me gbeɖe o. Gbeɖe! Miava ge
ɖe kuxi me.
48 Eye woɖo xaxa me. Eye ame dzɔdzɔe sia gblɔ be, “Ɖe medze be
míabia gbe Aƒetɔ la gbã oa, eye míanya ne míayi ɖe Ramot-Gilead?”
49 Azɔ kpɔ alesi ɖoɖoa dze nu debliboe ɖa. “Ramot-Gilead nye mía
tɔ. Míaƒe nunɔamesie wònye, eye Siriatɔwo xɔe le Mawu gbagbe la
si. Ðe mele be míayi aɖaxɔ anyigba sia oa?” Eye wòƒo nu nyuie ale
gbegbe, eye wòle se nu, eye wòle dzɔdzɔe ale gbegbe, vaseɖe esime
Yosafat xɔ edzi se.
50 Eye, egbe, amewo ate ŋu atsi tre ɖe nyagblɔti dzi kpakple nunya
ƒe nu nya-ƒoƒo, kple agbalẽnyanya gbegbe, be woate ŋu aɖe Gbɔgbɔ
Kɔkɔe ƒe Ŋusẽ gɔme atrae tso Biblia gbɔ. Woate ŋu aɖe Mawume
dɔyɔyɔ gɔme atrae. Woate ŋu aɖe aɖeyeyedodo kple egɔmeɖeɖe
gɔme, woate ŋu aɖe Gbɔgbɔ Kɔkɔe ƒe nyɔnyrɔ̃ gɔme, be enye ŋkeke
bubu tɔ.
51 Gake amesi nye Mawu ƒe ametiatia la, amesi…“Nye alẽwo sea
Nye Gbe.” Ne Mawu ƒe tiatia ma le dziwò la, esia maɖia nuwò gbeɖe
o.
52 Yosafat gblɔ be, fia dzɔdzɔe la gblɔ be, “Nyagblɔɖila aɖeke meli,
be míate ŋu abia gbe Aƒetɔ la se oa?” Axab nɔ edzi yim numa
manɔmee.
53 Nenemae wɔm ŋutilãme hame la le egbe. Oo, bibliasukuwo
le wo si yɔ fũ kple mawunyagblɔlawo, ameŋkutawo, nufiala
gãwo, agbalẽnyalawo, aɖaŋudzelawo, tagbɔɖaɖɛtɔwo, oo, míatɔwo,
wokɔkɔ boo wu hame la ƒe—ƒe nunya dzɔ-…alo, Hame gbɔgbɔmetɔ.
54 Le Noa ƒe ŋkekewo me, le ŋkeke mawo me, mikpɔ hame
dzɔdzɔmetɔa ɖa. Nuka wonye? Dzɔdzɔmenunyalawo, xɔtulawo, ame
dzeaɖaŋuwo. Gake ametiatiawo, Henox kple Noa, wonye alẽkplɔla
kple agbledelawo, ame gblɔewo, menye agbalẽnyalawo o, menye

ame dzeaɖaŋuwo o, gake wonya woƒe Mawu; nane le wo me, le
ʋaʋam, le yɔyɔm. Míava ɖo ema gbɔ le ɣeyiɣi kpui aɖe me.

Azɔ, tete Yosafat gblɔ be, “Ɖe nyagblɔɖilaa ɖeke meli oa?”
55 Oo, kakaɖedzitɔe, wole ŋutilãmetɔa si. “Kakaɖedzitɔe, wole mía
si. Bibliasuku aɖe le asinye le afisia, si woyɔ fũ.”
56 Wokplɔ ame alafa ene vɛ. Azɔ, amesiawo menye dzimaxɔsetɔwo
o. Wonye Yehowa-Mawu subɔlawo. Wova, hegblɔ be, “Mina mí
ɣeyiɣi vi aɖe eye míagblɔ nya ɖi.” Eye ale wo katã ƒoƒu. Eye wotrɔ
gbɔ kple, “Aƒetɔ la ƒe Nya,” eye wogblɔ be, “ALE AƑETƆ GBLƆ ESI.”
Israelvi nyagblɔɖilawo. “ALE AƑETƆ GBLƆ ESI. Ho yi, Aƒetɔ la li kpli
wò. Eye àxɔ Ramoth-Gilead, elabena vavã la Israel tɔe.” Eye tatɔwo
dometɔ ɖeka tsɔ gayibɔ wɔ lãdzo trala eve, abe teƒenɔnu ene, eye
wòyi edzi le nu tutum ɖa. Egblɔ be, “Kpakple esia la nàtutu Israel…
alo atutu Siriatɔwo ɖa le Ramot-Gilead.”

Gake, Yosafat la, nane le eme!
57 Oo, mekpɔ mɔ be Mawu natsɔ esia de miaƒe dzi me. Menye nane
si nàte ŋu asrɔ̃ le suku dede me o. Menye naneke si nàte ŋu asrɔ̃ de
ɖokuiwò me o. Enye nusi Mawu, to tiatia me, wɔ na wò. “Menye
amesi le du sim alo amesi fia-…Enye Mawu si fia amenuveve.”
58 Yosafat gblɔ be, “Wonye amesiwo do awu nyuie.” Ðikeke mele
eme be egblɔ alea tɔgbe o, “Wonye nunyalawo, kple ame dzeaɖaŋu
wu petepete siwo meɖo to kpɔ. Wonye ɣeyiɣia ƒe agbalẽnyalawo.
Woƒe tsitrenɔnɔ le ɖeka. Ðekawɔwɔ gã aɖe le wo dome. Eye wodze
aɖaŋu, eye Nyateƒe geɖe le wo si na wo.”
59 Le vodada ɖesiaɖe me la Nyateƒe li. Alakpa gãtɔ kekeake si
wogblɔ kpɔ la Nyateƒe ƒe blaasieke vɔ-…[Nyaƒoka la ɖi ƒuƒlu—Tala.]
ɖe alafa dzi le eme, alakpa si Satana da na Xawa.
60 “Oo, Nyateƒe geɖe le nusi gblɔm wole la me, gake ɖeke megali
oa?”
61 Enyo, nuka miesusu be ame ma gblɔ? “Esime alafa ene sɔŋ le mía
si le afisia, dze aɖaŋu wua, nyuitɔwo wua? Womele gbedzi afisia le
du dzi ƒoxlã le amama afã, hetsɔ alẽgbalẽ xatsa ɖe wo ɖokui ŋu, alo
nane o. Wonye ŋutsu siwo mena nuɖuɖui, mena hehe wo. Womenye
ŋutsu siwo menya woƒe ABƉ o. Wonye sukudelawo, eye wonya nua.
Ŋkeke kple zã, wonɔna afima, anɔ agbalẽwo kple nyagblɔɖinyawo
xlexlẽ dzi. Wonya nusi le teƒe. Metrɔ asi le wo ŋu wole klalo. Eye
wotsi tre ɖe afisia kple tame ɖeka, ame alafa ene, le gbɔgblɔm bena,
‘Ho yi, Aƒetɔ la li kpli wò.’”

62 Gake ne mate ŋu xlẽ Yosafat ƒe susu le minuti ʋeea ɖewo me la,
“Nane koe li si mesɔ nyuie o,” nenema wòagblɔ. “Ðeko nane li si dze
abe mesɔ gbe o ene. Ame bubua ɖeke megali, oa?”
63 “Oo,” egblɔ be, “ẽ, ɖeka gali, gake eya mele ɖoɖowɔha la me o.
Enye amea ɖe ƒomevi si to vovo. Ɖeko wonye aglãdzela.” Ele abe
Yakob ene. “Ke hã míate ŋu abiae se. Wogblɔ be enye nyagblɔɖila.
Ke meke ɖii, elabena eƒoa fi dem ɣesiaɣi, hegblɔna be esia, ema, alo
ekemɛ, alo megblɔ nya nyuiea ɖeke ɖi nam gbeɖe o.” Aleke wòate
ŋui? Mikpɔea?
64 Ale wogblɔ be, “Mina woayi aɖakplɔe vɛ. Enye Yimla vi.” Ale
woyi ɖakplɔe vɛ.
65 Eye amea ɖe do goe le mɔa dzi, gblɔ bena, “Azɔ, wò hã gblɔ nya
ɖeka ma ke si wogblɔ. Ele be nàlɔ̃ ɖe habɔbɔ la ƒe nya dzi. Ne mèwɔe
o la, babaa na wò!”
66 Egblɔ be, “Magblɔ nusi Mawu tsɔ de nu me nam be magblɔ la
ɖeɖeko, eye menye nu bubua ɖeke o.”
67 Tete esi wòɖo afima, eye wonae zã ɖeka la, egblɔ be, “Ho yi, gake
mekpɔ Israel wòkaka sigbe alẽ siwo si kplɔla mele o ene.”

Eye Axab gblɔ be, “Nyemegblɔe na wòa?”
68 Azɔ, ame alafa ene tsitre ɖe ame ɖeka ŋu. Ŋutsu alafa ene siwo
xɔ hehe, dze aɖaŋu, nya agbalẽ, nunyalawo tsi tre ɖe numanyala sue
ɖeka ŋu, ne míayɔe la, abe Mixa ene. Ame ɖeka, gake hã ame ɖeka
ma la Aƒetɔ ƒe Nya le esi, eyae wɔ vovototo la. Wo dometɔ ɖesiaɖe da
alakpa, eɖe fia be alakpae. Nukaŋuti Mixa ya to vovo ale gbegbe? Ɖe
wòanye ame dahe, be wòato vovoa? O. Nu…Nukae wɔ Mixa to vovo,
enɔ anyi kple Nya la. Mawu ƒe Nya lae nye nusi wònɔ anyi kple.
69 Azɔ wodo ŋugbe, le ŋkeke siawo me be, “Mawu atrɔ Eƒe Gbɔgbɔ
akɔ ɖi.” Wodo ŋugbe to Daniel dzi, be, “Amewo, le ŋkeke siwo me
kpe la aƒo legba la ƒe afɔ la, amesiwo nya woƒe Mawu la woawɔ nu
dzɔtsuwo.” Nyagblɔɖinya ɖe nyagblɔɖinya yome! Eye bibliasukuwo
katã, xexeame, mate ŋu axɔe o. Mawu le ewɔ ge, alekekee hã,
eye amewo le ekplɔ ge ɖo. Mikpɔea? Ŋutilãmetɔa kple…Dzɔdzɔme
hamea kple Gbɔgbɔme hamea. Mikpɔa, Nya lae nana vovototo la.
70 Emae nye nusi Yakob susu, “Ke nuka kee ɖadzɔ o la, menya be
nyemate ŋu axɔ yayra gbeɖe o negbe ɖe mexɔ ŋgɔgbevinyenye ma.
Ŋgɔgbevinyenye mae nye nusi dzi nye asi lasu.”
71 Ke, gake Esau lé fui, eye viawo hã wɔ nenema ke, vaseɖe, egbe
sia hã. Wolé fui. Nenema ko wònɔna ɖaa.
72 Ɣesiaɣi si nyɔnyɔ̃ aɖe va la, edzina venɔviwo kokoko. Ema nye
dzesidede sesẽ aɖe, gake nyateƒee. Esime vidzidzi aɖe va, to Isak kple

Rebeka dzi la, ena venɔviwo. Esime wowɔ xexeame la, ena venɔviwo,
ati eve. Eye esime wodzi Kain kple Abel la, ena eve. Esime wodzi
Ismael kple Isak la, ena ame eve. Eye esime wodzi Esau kple Yakob
la, ena eve. Wo dometɔ ɖeka nye, dzɔdzɔme tɔa (wo dometɔ ɖeka, nye
anyigbadzi tɔa); ekemea, Nukunutɔa. Eye ame ɖeka kpɔa dzɔdzɔme
nuwo, nunyatɔa; ekemea zɔ le Gbɔgbɔ me. Nenema ko wònɔna ɖaa.
Esime Luterian hamea do go la…
73 Mina míatsɔ Pentekoste, gbã. Mikpɔ Pentekoste ƒe dzidzi ɖa. Ehe
nyɔnyɔ̃ gã, sẽŋua ɖe vɛ si kplɔ nu to xexeame si wonya la, Pentekoste.
Eteƒe medidi le Pentekoste megbe o ale be Paulo gɔ̃ hã gblɔ be, bena,
“Amewo atsi tre le wo dome, kple nu trogbowo, eye woakplɔ amewo
atrae tso Mawu gbɔ.” Eye ema tututue nye nusi wowɔ. Ena eve.
74 Esime wodzi Luther hamea la, Martin Luther he gbɔgbɔme ƒe
nyɔnyɔ̃ aɖe vɛ. Eteƒe medidi boo hafi Esau va ɖo o, le emegbe tututu,
eye wòtsɔe wɔ ɖoɖo. Eye wòdzi eve.
75 Alea le ema megbe la, Metodiste va, John Wesley, gbɔgbɔme ƒe
nyɔnyɔ̃ aɖe. Eye le esia megbe la, ɖoɖowɔha va, wowɔe ɖoɖowɔhae
keke va yi. Eye wòdzi eve.
76 Eye le esia megbe la, Pentekoste va, nyɔnyɔ̃ aɖe. Eye fifia wowɔ
ɖoɖo kplii, eye fifia woɖoe koŋ ɖoɖowohae. Eye wòdzi eve.
77 Gake Mawu gbagbe ƒe gbɔgbɔme nuku ma la, togbɔ be ele be
wòanye amedzro hã, togbɔ be ele be wòanye tsaɖila hã, ehea kaklã
vanaɛ ɣesiaɣi. Esau menɔ Yakob gbɔ eteƒe didi o. Esi Yakob xɔ
ŋgɔgbevinyenye teti ko la (woakafu Mawu), ele be kaklã nava. Eye ne
amea ɖe…Nyemetsɔ ɖeke le eme na hame si me èle o, ne ŋutilãme tɔa
ye la, eye wò hadɔwɔla siwo nèzɔa kple, amesiwo mia kpli wo miedaa
sipa, kple wò nuxexlẽ habɔbɔ, kple bubuawo; ne èxɔ ŋgɔgbevinyenye
la, nane anɔ wò dzi me si Mawu ƒe dɔ anɔ wuwum, ne èxɔ ema la,
eya biana kakã. “Mido go le wo dome, eye mimã mia ɖokuiwo ɖa,
Mawu ye gblɔe.” Kaklã!
78 Hame la ɖo eɖokui anyi. Mikpɔea, mate ŋu ayi ŋgɔ o. Esau
nye kpɔɖeŋu nyuia ɖe ŋutɔ na ŋutilãme xɔsetɔ egbe, mete ŋu
ɖua xexeame dzi gbeɖe o. Meɖua xexeame nuwo dzi o. Wogalɔã
woƒe ahanono kokoko, woƒe ɣeɖuɖuwo, woƒe fetsuɖoɖowo kple
nusisiɖemowo eye, nyɔnuwo, le woƒe ŋku me, kple—kple woƒe ɖa
kpakpa kple—kple awu kpui sue xoxoe siawo dodo; eye—eye ŋutsu
ya lɔã gododo yi kpevidaƒewo, kple—kple sigareti yɔyɔ, eye wògblɔa
dzefenya sue ƒoɖiwo; ke kokoko la wokpɔtɔ nye hamevi. Womete
ŋu ɖua nu mawo dzi gbeɖe o. Esau hã mete ŋui o. Gake hã, hafi
wòanye mawusubɔla la, ele be wòanɔ te ɖe nunya ƒe nukpɔsusu aɖe

dzi. Numa ke hamea hã wɔ egbe. “Míazu habɔbɔ. Míaƒo mía ɖokuiwo
nuƒu. Míawɔ hatsotso aɖe, alo ƒoƒoseha aɖe, alo nane nenema tɔgbe.”
79 Eye nenemae hamea ɖea zɔ egbea, gbɔgbɔme tɔa kple ŋutilãme
tɔa, egakpɔtɔ le nenema ko. Metrɔ o, eye mele tɔtrɔ ge kpɔ gbeɖe o.
80 Mawu ƒe kɔkɔenyenye. Mawu, esi wònye Mawu ta la, eɖo ema,
Eya ŋutɔ. Ne nuvɔw̃ɔla aɖeke meli o la, naneke mate ŋu…Anye ne
manye Ɖela kpɔ gbeɖe o. Gake Enye Ɖela le gɔmedzedzea me ke,
eyata naneke meli si bu o. Eye Eya Ŋutɔ ƒe nyenyewo abe Ɖela
ene la, ɖoe be nuvɔw̃ɔla aɖe nanɔ anyi, ele be nane anɔ anyi be
woaɖe. Hafi nane nate ŋu akpɔ ɖeɖe la, ele be nane nabu. Eye Eƒe
dzɔdzɔenyenye kple Eƒe kɔkɔenyenye! Ne dɔléla a—aɖeke menɔ anyi
kpɔ o la, Eyama manye dɔyɔla gbeɖe o. Gake tso gɔmedzedzea me
ke, eye le gɔmedzedzeawo la, Enɔ anyi doŋgɔ na gɔmedzedzea. Enye
dɔyɔla. Ale naneke menɔ dɔ lém o, eyata eɖo dɔnɔ aɖe doŋgɔ, ale be
Wòada gbe le wo ŋu, be wòawɔ Eyama wòanye gbedala.
81 Tso Nuto Kɔkɔe ma si me ɖeɖekpɔkpɔ tso la, afimae fiƒodewo hã
tso. Tso vidada kple vifofo ma ke si me Yakob do le la eya ke me Esau
hã do le. Mikpɔea? Mawu ye. Mate ŋu atrɔ Eƒe ɖoɖo o. Ele be woayi
nenema ke ko. Dzɔdzɔmea katã asɔ ɖe edzi pɛpɛpɛ. Ele be wòawɔe.
Mise nusi gblɔm mele gɔmea? Ezɔ tẽ ge ɖe eme. Ele be amea ɖe nabu,
hafi wòaɖee. Eye ne ɖe manɔ nenema o la, Eya, Eƒe…Eyama esime
Wònye Ɖela ta Ewɔ nenema. Gogloƒe le Gogloƒe yɔm.
82 Abe ŋutsuvi sue la si ŋu meƒoa nu le ɣesiaɣi, esi ɖua nuŋlɔtsumi
ƒe aŋewo, kple gasɔ ƒe afɔɖoƒe, sulfur hiã nɛ. Eye zi alesi nane le afima
si le sulfur dzrom vevie la, ele be sulfur nanɔ afiaɖe, gbã, si wowɔ.
Ele be sulfur nanɔ anyi hafi ko dzodzro vevie ate ŋu anɔ eme. Eye
ema, sulfur la, ɖee ɖe go, ale wòtrɔ yi sulfur gbɔ.
83 Nenemae Mawu nye Ɖela. Eye ele be nane nabu, bena Eyama
naɖe, be wòawɔ Eyama Ɖela. Numa katã ko wɔm wòle, ele Mawu
ɖem ɖe go. Nusianu, nusianu le Eyama me; menye le mawunyagblɔla
aɖe me o, menye le hamea ɖe me o, menye le ɖoɖowɔha aɖe me o,
ke boŋ le Mawu me, bene tiatia nate ŋu alike ade blibo. Mikpɔea?
Ele Eyama me. Ɛ̃ ɖe. Luterianwo…
84 Eye emegbe míekpɔ kaklã bubu hã, si nye Abraham kple Lot.
Wonye nɔviwo. Gake Lot nye ŋutilãme susuwɔla. Edoa go ɣesiaɣi
ɖadina nu gã aɖe, nane si le keklẽm geɖe. Ðeko wòle abe kese, abe
alesi megblɔe, ɣesiaɣi la etina nu keklẽwo yome. Gbɔgbɔ ma medzo
le amewo me, egbe o. Woayi aɖadi…Woayi dua me, eye womava
xɔ sue aɖe me abe esia ene o. Mikpɔea? Wole hame gãtɔ wu si le
dua me la dim, kplɔla si nya agbalẽ wu, afisi amesiwo do awu nyuie
tsɔwu dena, afisi dudzikpɔla si le dua me, dena. Esau ƒe gbɔgbɔ ma

kokoko wòganye. Le nyateƒe me la woawo si ŋgɔgbevinyenye la le,
be woatsɔ dze egɔme, woyɔ wo ɖokuiwo be Hame la, gake wobui
elabena wogbe esia. Miate ŋu ana amewo nadze klo, eye woafa avi
aɖe kuku na Mawu, eye woado go yi awɔ dɔyɔyɔ takpekpe, eye
woanɔ te le xexeame ƒe yometiti nu, axɔ Gbɔgbɔ Kɔkɔe o. Ke wo—
womele ewɔ ge nenema o. Wogbe esia. Woyɔnɛ be “mimlila kɔkɔewo
ƒe hatsotso.” Nusi tututu Biblia gblɔ be woawɔ la. Wowɔnɛ elabena
emae nye woƒe dzɔdzɔme. Nua enye dzɔdzɔme. Abe akpaviã kple
ahɔnɛ ene, dzɔdzɔme eveawo. Wodinɛ vevie elabena eyae nye nusi
wonye. Gbeɖe wo, womakpɔ ekemɛ, gbeɖe o, elabena womedzi wo
be woakpɔ ema o.
85 Eye evelia ya, màte ŋu atee ɖa le eŋu o, elabena enye Mawu ƒe
tiatia. Wodzii be wòanye gbɔgbɔme ŋutsu alo gbɔgbɔme nyɔnu. Nane
le eme le yɔyɔm. Oo, me—mexɔe se be esia ɖo teƒe aɖe si míate ŋu,
miate ŋu akpɔ nusi me—medi be magblɔ, to etaƒoƒo me fifia. Azɔ
Abraham…
86 Ðo ŋku edzi be zi alesi woƒoƒu hewɔ ɖeka ko la, dzɔdzɔme hame la
kple gbɔgbɔme Hame la, womexɔ yayra kpɔ gbeɖe o. Womeyra Yakob
gbeɖe o vaseɖe esime wòklã eɖokui ɖa tso Esau gbɔ. Eye Abraham
mekpɔ yayra gbeɖe o vaseɖe esime wòklã eɖokui ɖa tso Lot gbɔ.
87 Lot wɔa ye ŋutɔ ƒe gbedodoɖa takpekpewo le eƒe hamea me
le afima, efia nu eviaŋutsuwo kple evianyɔnuwo, kple bubuawo.
Gake enɔ agbe aɖe ƒomevi, ale gbegbe be, esime wòyi ɖaƒo nu tso
nuwuwuɣi ŋu la, amewo koe.
88 Nenema ke wògale egbe! Miaƒo nu tso Mawume dɔyɔyɔ kple
Mawu ƒe ŋusẽ ŋu, kple bubuawo la, woako esia. Gbɔgbɔ ɖeka ma
ke koe. Eyae nye gbɔgbɔ gã eve, le subɔsubɔŋunyawo me, wolé
xexeame ɖe woƒe hoɖoɖo te; xɔsetɔ kple dzimaxɔsetɔ, xɔsetɔ kple
amewɔɖokui-xɔsetɔ, ame ɖeka le nɔvia ƒe nu srɔm̃ le wɔwɔm. Azɔ
esime Abraham klã eɖokui ɖa la…
89 Ɖe miede dzesiea? Yesu, le Eƒe nuƒoƒo kuɖe Vava evelia ŋu mea,
Vava evelia, Egblɔ be, “Abe alesi wònɔ le Noa ƒe ŋkekewo me la,
woanɔ nu ɖum, anɔ nu nom, anɔ srɔ̃ ɖem, anɔ wo tsɔm na be woaɖe.”
Gake esi Wòƒo nu tso Lot ƒe ŋkekewo ŋu la, Megblɔ nyaa ɖeke kura
kuɖe eŋu o. “Lot ƒe ŋkekewo,” eya nye ɖeɖefia.
90 Milé ŋku ɖe nusi dzɔ le Lot ƒe ŋkekewo me ŋu. Lot nɔ balime
afima le Sodom, exɔ anyi nɔ nyuie, le nunya gome, eva zu, ame
ŋkutawo dometɔ ɖeka le dua me, ʋɔnudrɔl̃a, henɔ agboawo nu nɔa
ʋɔnu drɔm̃ amewo. Srɔã nye habɔbɔ siwo katã nɔ dua me ƒe tatɔ.
Eye vianyɔnuwo, kple wo katã, ɖe srɔ̃ le ame xɔŋkɔwo, nunyalawo,

suku kɔkɔ delawo, ame dzeaɖaŋu, nyanuwo dome. Eye Abraham nɔ
agbadɔ te le logoti te. Gake gbeɖeka la woa kple eve xɔ amesasrãkpɔ.
91 Eye mawunyagblɔla nyagbalẽ aɖe yi ɖaɖe gbeƒã, eye wòyɔ wo do
goe. Mikpɔ gbe—mikpɔ gbedeasi la ɖa, “Mido go,” nenema wògblɔ
na Lot.
92 Eye womayɔe dogo gbeɖe o ne menye nublanuikpɔkpɔ na
Abraham tae o. Egblɔ be, “Ne mate ŋu akpɔ ame blaatɔã ɖe, Nàɖe asi
le dua ŋua? Ne mate ŋu akpɔ ame blaetɔ̃ ɖe? Ne mate ŋu…Ne mekpɔ
ame ewoa ɖe?” Afima ko wòate ŋu asẽ ɖo. Eye Mete ŋu kpɔ ame ewo
hã le wo dome o.
93 Mewɔ yaa o, “Abe alesi wònɔ le Noa ƒe ŋkekewo me ene la.” Miɖo
ŋku dzi be, Noa menye Hame la ƒe kpɔɖeŋu o; Henox ye nyee, meto
xaxagã la me o, ke boŋ wokɔe dzoe hafi xaxagã la va ɖi anyi. Henox
dzo yi Aƒe, meto xaxagã la me o. Noa ya to eme.
94 Azɔ, milé ŋku ɖe eŋu nyuie esime míele tetem ɖe esia ŋu. Milé
ŋku ɖe dzesi si ƒomevi Abraham kple eƒe ƒome la xɔ ŋu. Wokpɔ
Nukunume la. “Abraham!” Aleke Wòwɔ nya be enye Abraham?
“Afika srɔw̃ò, Sara le?” Aleke Wòwɔ nya be eɖe srɔ,̃ alo srɔñyɔnu
aɖe le esii, Sara?

“Ele agbadɔ me.”
95 Azɔ, Ŋutsua ɖe nɔ anyi ɖe afima, ɖu lã, no notsi, eye wòɖu
blibolo, “Afika srɔw̃ò, Sara le?” Aleke Wòwɔ nya ema? Aleke Wòwɔ
nyae? Mibu eŋu kpɔ. Mieyɔna…Mi gbɔgbɔme mewo, mina esia nage
ɖe mia me. Aleke Wòwɔ nya ema, esime Wòwɔ nu abe amedzro ene,
ʋuʋudedi le Eƒe awuwo ŋu?

Eye esi Abraham gblɔ be, “Ele agbadɔ me, le megbe Wò.”
96 Eye Wògblɔ be, “Meyina ɖe…” “Me, Me,” ŋkɔteƒenɔnya. “Me,”
Ame sia, Mawu si le Eɖokui ɖem fia le ŋutilã me. Mawu! Abraham
Yɔe be Elohim. “Me, Mava gbɔwò. Malé Nye ŋugbedodo me ɖe asi.
Eye le agbe ƒe ɣeyiɣi me la, mava gbɔwò, eye èle ŋutsuvi sia si ŋuti
meƒo nu le na wò la dzi ge.” Ke Abraham, xɔ ƒe alafa; Sara, blaasieke.
97 Eye Sara, le megbe ɖaa ke le agbadɔa me; agbadɔ sue ene
aɖewoe, agbadɔ gãtɔ la le woƒe megbe. Le avɔawo godo la, enɔ to
ɖom. Ese esia. Eye le eƒe dzime la eko nu, gblɔ bena, “Nye, nyɔnu tsitsi
si xɔ ƒe alafa ɖeka, eye nye aƒetɔ la,” esrɔãe, “nye aƒetɔ hã, ke etsi,
eye asusu be dzodzro aganɔ mía me be míaganɔ du abe srɔt̃ɔ sɔhɛwo
enea? Oo, aleke wòate ŋu adzɔe?” Eye wòko alɔgbɔnu ɖeƒomevie.
98 Etrɔ Eƒe megbe de agbadɔ la. Egblɔ be, “Nukaŋuti nyɔnua ko nu?”
Oo, nɔviŋutsu, yee ma!

99 Mikpɔ ŋutilãme hame la ɖa alesi woxɔ Nyanyui si ƒe gbeƒã woɖe
na wo la. Egbegbe Billy Graham kple ame mamleawo le afima hele
Nyanyuia gblɔm be, “Mido go le eme!” Gake ɖe wova? Ao. Ame ʋee,
ʋee, ʋee ŋutɔa ɖewo koe.
100 Milé ŋku ɖe Abraham ƒe hatsotso la ŋu, amesi woyɔ do goe. Azɔ
mide dzesi. Eye Wòtsɔ dzesi sia nɛ, eye wòxɔ Edzi se. Eye Wòbu vĩ le
eŋku me, hedzo. Oo, aleke wònyea kaklã ɖaa, amesiwo woyɔ do goe
la!
101 Azɔ, gbɔgbɔ eve siawo. Be maɖea abla kpli mi, be maɖe abla azɔ
be maɖo nye teƒe la afisi medi be miakpɔ. Hatsotso eve siawo bɔ ha
hete ɖe wo nɔewo ŋu kplikplikpli, to agbenɔɣiawo katã me va yi, tso
esi ɣeyiɣi nya dze egɔme ko, hame dzɔdzɔmetɔ la, Hame gbɔgbɔmetɔ
la. Wonɔ Nubabla Xoxoa me keke va yi, wonɔ Nubabla Yeyea me keke
va yi, eye wogali egbe hã.
102 Azɔ, anɔ abe ƒe akpe eve esi la, eva ɖo eƒe ta gbɔ, eye wòwu nu
ɖe ta gbɔ le ŋutsu eve me: wo dometɔ ɖeka nye, Yesu Kristo; evelia
nye, Yuda Iscariot. Azɔ, Yesu tsɔ Eƒe Vava, le Eƒe Vava evelia me ta ɖe
eŋu, bena gbɔgbɔ eve siawo ato vovo kura tso alesi wonɔ le afima tsã
gbɔ. Azɔ afisiae medi be miado miaƒe—miaƒe Ŋutikɔkɔemewuwo le.
Gbɔgbɔ eve siawo le vovo to ge. Elabena, Satana va nɔ agbe le amea
ɖe sie nye hamevi la me, Yuda Iscariot, enɔ agbe le ŋutilãme hamea
me, eye wònye xɔlɔ̃ na hame la ɣesiaɣi. Gake ege ɖe eme he—heble,
alo esusu be yele ye nɔviŋutsu la blem. Ege ɖe eme hewɔ eɖokui be
yenye wo dometɔ ɖeka; eɖɔ Mawu ƒe nu nyuiwo se kpɔ, eɖe zɔ yi ŋgɔ
tẽ le Gbɔgbɔ me, ewɔ sigbe enyee ene, edo go yi ɖaɖe gbeƒã Nyanyui
la, henya gbɔgbɔ vɔw̃o do goe. Gake le eyama me ke la, ɣeyiɣiawo
katã la, Yuda wònye, tsɔ dze egɔme. Biblia gblɔ be, “Wodzii wònye
tsɔtsrɔṽi.”
103 Azɔ miɖo ŋku dzi, ŋutilãme hame aɖe nɔ anyi tsã, Esau,
Farisitɔwo kple Zadukitɔwo.
104 Gake milé ŋku ɖe ŋutsu sia si buna eɖokui abe…Ayi kple
Gbedeasi la hena ɣeyiɣi aɖe, gake ɖeko madi be yeade eƒe asiwo
Eme akpa o. Mikpɔ gbɔgbɔ mawoa? Yesu gblɔ be, “Ate ɖe nu vavã la
ŋu ale gbegbe be, aflu Ametiatiawo gɔ̃ hã,” Ametiatiawo, ne miade
dzesii la, “ne ele bɔbɔe.” Gake mele bɔbɔe o. Mikpɔea, aflu ame.
105 Azɔ milé ŋku ɖe eŋu, menye ŋutilãme hame la ɖeɖeko o, esi le
egodo afima la, ŋutilãme hame si nɔa anyi kokoko la, Esau ƒe hatsotso
la.
106 Míekpɔ Yudatɔwo ƒe ƒuƒoƒo si gaflu ame wu sã, egaflu ame wu
boo, si va ɖo yayra ƒe asiwo me tututu. Tututu abe le Hebritɔwo 6
kple 10 me ene, alesi wògblɔ be, “Eye wowɔ wo wozu gomekpɔlawo

eye woɖɔ xexe si le vava ge la ƒe ŋusẽwo kpɔ, eye wowɔ nusiawo
katã; ne…eye ekema ne woxɔ Nyateƒe la ƒe sidzedze la, eye emegbe
ne woagade megbe.” “hebua wɔe la,” nukae nye ma? “Abu nubabla
ƒe Ʋu, si wotsɔ kɔ wo ŋuti la, nu makɔmakɔe.”
107 Mina mawɔ sɔlidodo aɖe na mi. Eyae nye si. Amea ɖe enye si,
enye ame nyuia ɖe, ɖekakpui nyuia ɖe. Exɔ yɔyɔ, ese le eƒe dzi me
be yedi be yeazu osɔfo. Esɔ gbe, exɔ Yesu abe eƒe Ɖela tɔxɛ ene.
Enye ŋutsuvi nyuia ɖe, amea ɖeke mate ŋu agblɔ nyaa ɖeke tsitre ɖe
eŋu o. Le ɣeyiɣia ɖe megbe la, kɔkɔewɔwɔ ƒe tanya la. Ŋutsu dze nu
dzodzro ne ekpɔ nyɔnuwo. Eya…Nua le eme. Mikpɔea? Eye emegbe,
nu evelia, ɖewohĩ eyɔa atama, eye wòdi be yeayɔ atama. Ɖewohĩ edi
be yeada gaɖi. Ɖewohĩ edi be yeawɔ nu gbegblẽ aɖe. Enya be mele
be yeawɔ nenema o, eyata egblɔ be, “Oo Mawu, zã Yesu ƒe Ʋu ɖe
ŋunye, eye nàkɔ ŋunye.”
108 Eye wokɔ eŋu. Ate ŋu ado ɣli, akafu Aƒetɔ, awɔ nanewo, hã,
ado go yi aɖawɔ nane. Miɖo ŋku dzi, Yesu gblɔ be kpɔɖeŋu ma ava
nɔ afima le ŋkeke ma dzi. “Ame geɖewo lava agblɔ be, ‘Aƒetɔ, ɖe
nyemegblɔ nya ɖi, ɖe gbeƒã o ɖe? Ɖe nyemenya gbɔgbɔvɔw̃o do goe,
le Wò Ŋkɔ me o ɖe?’” Yesu gblɔ be, “‘Nyemenya ŋutɔ hã o, mi nu
madzɔmadzɔwɔlawo.’” Mikpɔea, woawoe ma.
109 Azɔ milé ŋku ɖe esia ŋu azɔ. Míeva ɖo afisi míawɔ taɖa kui ɖeka
ƒe ɖeka ɖe miliɔn alafa ɖeka dzi, míɖo Nyanyuia ƒe ɖaɖɛƒe kekeake,
“Eɖa wu yi ɖaɖɛ nu evee, si ƒona ɖe ame me halase esime wòamã
ƒunukpeƒewo me, eye wònye Ʋɔnudrɔl̃a!” Aleluya! Mawu, na wòaƒo
ɖe eme. “Dzimesusuwo kple tamesusuwo ƒe Ʋɔnudrɔl̃a.” Eyae nye
Nyanyuie la, Mawu ƒe Ŋusẽ. Mawu ƒe Nya si woɖe ɖe go lae nye
Nyanyui la.

Miagblɔ be, “Biblia gblɔ nenema. Enye—enye Mawu ƒe Nya.”
110 Enyo, Nya si woɖe ɖe go lae nye Nyanyui la. Nyanyui la va mía
gbɔ menye le Nya me ɖeɖeko o, ke boŋ le Gbɔgbɔ Kɔkɔe ƒe ŋusẽ kple
ɖeɖefiawo me hã, be woaɖe Ŋusẽ afia, awɔ Nyanyui la nanɔ agbe.
111 Esime meyi ɖe India la, Metodiste hame la ƒe—ƒe arkbishɔf do go
va, gblɔ be, “Am. Branham, míedi be míanya naneke kuɖe dɔgbedela
aɖe ŋu o. Míenya nu kuɖe Biblia ŋu tsɔwu esi mi katã mienyae.”
Egblɔ be, “Míawoe nye hame, eye míele afisia ƒe akpe eve hafi mieva
zu dukɔ.” Ele teƒe. Ke egblɔ be, “Míese be Mawu srã wò kpɔ hehe
nunana aɖe vɛ si ate ŋu ana be Biblia sia nanɔ agbe.” Egblɔ be, “Eyae
nye nusi le vevie na mí.” Oo, míatɔwo! Mikpɔea, ŋutsu ma nye vi,
menye tɔgbuiyɔvie o, abe alesi Dawid gblɔ ene. Mikpɔea? “Míedi be
míanya. Nyateƒe wònyea?”

112 Megblɔ be, “Kakaɖedzitɔe, enye nyateƒe. ‘Yesu Kristo nye eyama
ke etsɔ, egbe, yi ɖe mavɔmavɔ me.’”
113 Azɔ, mide dzesi eyama, kodzogbeme hame la tina gbɔgbɔme
Hame la yome. Azɔ, míekpɔe le ema me be Yuda wɔ eɖokui abe
nɔviŋutsu ene, nɔviŋutsu aɖe, eye emegbe eyi dzi heva ɖo eƒe vɔɖoƒe
mlɔeba.
114 Azɔ milé ŋku ɖe ɖekakpui mawunyagblɔla sia ŋu. Eva ɖo teƒea
ɖe, egblɔ be, “Aƒetɔ, mele nyɔnuwo kpɔm. Mele be mawɔ nenema
o. Mele ewɔm, minyae, ele xexeamenuwo wɔm ɖeƒomevie. Mele be
mawɔ nenema o. Menɔ nye ga gblẽm ɖe sɔ duɖimekeke ŋu. Me—mele
be mawɔ nenema o. Me—medena sinima kpɔƒe zã sia zã. Mele be
mawɔ nenema o. Mesea vivi le nɔnɔmetata gbegblẽwo kple numawo
tɔgbe gɔ̃ hã ŋu, meklã wo ɖe nye xɔ me. Mele be mawɔ nenema o.
Ema nye xexeamenuwo. Kɔ ŋunye, Aƒetɔ!”
115 Eye Aƒetɔ la gblɔ be, “Esɔ gbe, Mawɔ esia.” Ezã Yesu Kristo ƒe Ʋu
la hekɔ eŋu.
116 Emegbe, esi wòwɔ nenema la, gbeɖeka zã me, eva to afima va
yina eye wòse nane. Eyi ɖaɖo toe. Ese Gbɔgbɔ Kɔkɔe ƒe nyɔnyrɔ̃ ƒe
nya, Gbɔgbɔ ƒe ameyɔyɔ. Emegbe eɖe ŋku kpɔ eme, “Oo, míatɔwo,
ɖe ema menyo ŋutɔ oa! Gake, miegblɔ be, ema agblẽ nye subɔsubɔdɔ
ne meɖe gbeƒãe. Ema ana be dada nasi dzo le aƒea me. Woanyam le
nye hamea me ne mege ɖe ema me gbeɖe la. Oo, anyo wu be madzo
le ema gbɔ. Gake mina malé ŋku ɖe eme. Ɛ,̃ enye Nyateƒe, Biblia ye.”
117 Enyo, abe osɔfo xɔŋkɔa ɖe, si xexeame katã nya ene, wova ke
ɖe eŋu eteƒe medidi o (amea ɖe si nɔ Puerto Rico kplim lae kpɔe) le
klo dzi, wòle aɖeyeye dom, le London, England; amea ɖe si kpɔŋusẽ,
nyanyuigblɔla gã siwo le xexeame egbe la dometɔ ɖeka. Eye ŋutsu
sia, nɔviaŋutsu si nɔ gbɔnye le afisia, nye amesi yɔ fũ kple Gbɔgbɔ,
eʋu du yi egbɔ gblɔ nɛ bena, “Oo, nɔvinye, nuae ma!”
118 Egblɔ be, “Menyae. Menyae. Gake, kpɔ ɖa, na magblɔ nyaa ɖe na
wò.”
119 Egblɔ be, “Ɖe gbeƒã esia azɔ. Ɖe gbeƒã esia. Gaƒoƒo lae nye si.
Kpakple hoɖoɖo si le asiwò la, nàte ŋu aʋuʋu xexeame.”
120 Egblɔ be, “O, nyemate ŋu aɖe gbe ƒãe o. Mikpɔea, ha—hame
la ava gbem. Nyemate ŋu aɖe gbe ƒãe o. Nyemate ŋu awɔe o.” Oo,
nɔviŋutsu!
121 “Wo de-…wokɔ wo ŋu zi ɖeka eye wova be yewoaxɔ Nyateƒe la
ƒe sidzedze, wokpɔ Eme, wokpɔe be Ele teƒe; eye wode megbe, esi
wogaklã Mawu ƒe Vi la ɖe ati ŋu na wo ɖokui, eye wona wodo ŋu
Kpee le gaglãgbe la ta, wokpe ŋu le Nyanyuia ŋu.”

122 Paulo gblɔ be, “Ŋu mekpeam le Yesu Kristo ƒe Nyanyuie la ŋu o,
elabena Enye Mawu ƒe Ŋusẽ na xɔxɔkpɔkpɔ.” Enye Mawu ƒe Ŋusẽ si
le dɔ wɔm le Eƒe Hamea me.
123 Gake wogblɔ be, “Nyemate ŋu awɔ numa o.” Ŋutsu sia gblɔ be,
“Woava bu be menye pentekostetɔ. Woawɔm…” Egblɔ be, “Nye—
nye ŋkɔxɔxɔ ava gblẽ.” Oo, nɔviŋutsu!
124 Ŋkɔxɔxɔ aɖeke mele asinye o. Mele Etɔ ŋu bum. Eƒe ŋkɔxɔxɔ,
eyae nye Nua.
125 Gake mikpɔ alesi gbegbe woate ŋu ate ɖe Eŋu ɖa, minyaa, “Eye
wobu nubabla ƒe Ʋu si wotsɔ kɔ eŋu la, nusi kɔ eŋu heɖee tso
xexeame, eye wòdze agbagba be yeatsɔe daɖe Afii. Eye emegbe
elé ŋku ɖe Eŋu, eye sidzedze su esi ɖe Eŋu. Be wòagade megbe
tso Egbɔ la, vɔsasa ɖe nuvɔ̃ ta megali o,” nenema Biblia gblɔ,
“ke boŋ vɔvɔm̃ɔkpɔkpɔ na ʋɔnudɔdrɔ̃ kple dzo ƒe nuʋaʋã, si le, si
afiã aɖikãtɔwo ɖa keŋ la koe li. ‘Elabena tɔnyee nye hlɔb̃iabia,’
Aƒetɔ lae gblɔe. Ne amea ɖe do vlo Mose ƒe se la, ekuna nublanui
makpɔmakpɔe, le ɖaseɖila eve alo etɔ̃ ƒe nya nu. tohehe vɔ̃ wu ka,
kple tohehe si nu sẽ wu ka, togbɔ be edze hã, osɔfo aɖe si tu afɔ Yesu
Kristo ƒe Ʋu dzi, le esi wòxɔ Nyateƒe la ƒe sidzedze megbe, hebu Esia
nu makɔmakɔe.” Whew!
126 Mikpɔ afisi míeɖoa? Yesu gblɔ be, “Mikpɔ nyuie.” Mikpɔ alesi
Yuda lea? Enɔ anyi kpli wo tututu. Enye Esau, si wowɔ gãe ɖedzi wu
le agbenɔɣi sia me. Enye ameblela, amesrɔl̃a, si wowɔ gãe ɖedzi wu
na agbenɔɣi sia. Eya kee esi gava afisia tututu, ake, Yesu nɔviŋutsu,
si wobu be enye nɔviŋutsu. Gake le eƒe dzi me la, egali kple ŋutilãme
hame xoxoa ɣeyiɣi siawo katã, elabena afimae wodzra Yesu le. Edzra
Yesu, eƒe ŋgɔgbevinyenye la, abe alesi Esau wɔ ɖe bɔbɔ ta la ene.
Edzra eƒe ŋgɔgbevinyenye xɔ klosalo blaetɔ.̃
127 Ŋutsu kple nyɔnu geɖewo li egbea dzra woƒe gbɔgbɔme
ŋgɔgbevinyenye ɖe ŋkɔxɔxɔ ta, ɖe xexeamenu sue aɖe si dzi mète
ŋu ɖu gbeɖe o la ta; nu suea ɖe, nyɔnuwo, ɖe nusisi ɖe mo kple ɖa
kpakpa, awu kpuiwo dodo ta; ŋutsuwo, ɖe dzefenya sue ƒoɖi aɖewo
kple sigaret yɔyɔ ta, ɖe xexeame ƒe nane ta. “Ne mielɔã xexeame alo
nusiwo le xexeame la, Mawu ƒe lɔlɔ̃ mele mia me o,” nenema Biblia
gblɔ.
128 Nyemedi be made abi mia ŋu o, gake míeɖo nuwuwu. Míeva ɖo
dzia azɔ, míele atrakpui la liam kabakaba azɔ.
129 Mikpɔ alesi wòlea? Wowɔnɛ. Woɖo wo ɖi. Woate ŋu asrɔ̃ ame eye
woafatu abɔbɔɖanyi, aɖi tututu, abe Kristotɔwo ene, aɖi ale gbegbe
be aflu Ametiatiawo gɔ̃ hã; gake miatsɔ woƒe kutsetsewo adze si woe.

130 Nyɔnu aɖe si doa atakpui la, meɖi Kristotɔ kura o, le gonyeme.
Biblia gblɔ be, “Enye nuvɔ̃ kple ŋukpe na nyɔnu be wòakpa eƒe ɖa.”
Nyɔnu ɖeka koe le Biblia me si sisi nu ɖe mo, eyae nye Izebel.
131 Ekae kuɖe ŋutsuwo ŋu, mi ŋutsu siwo wobu be mienye Kristotɔ
ŋutsuwo, ke mieɖe asi le mia srɔw̃o ŋu wowɔ nenema? Esime, Mawu
atsɔe kpɔ miaƒe ŋku me! Menye ŋutsu o! Ŋutilãmeme! “Oo, mayi
aɖaɖo hame sia me.” [Nyaƒoka la ɖi ƒuƒlu—Tala.] “…mibu eŋuti
kpɔ.” Numa tututue Ŋɔŋlɔa gblɔ be woawɔ, eye eya tututue wowɔ.
Eye eyae nye nusi wɔ ge wòala, kpɔmewɔewɔwɔ!
132 Amea ɖe gblɔ be, “Billy, ne mèdzudzɔ numa o la, ànya amesiame
ɖa.”
133 Nu ɖeka aɖe li si madzo o, Gbɔgbɔ Kɔkɔe, elabena Enye Eƒe Nya.
Eye xɔsetɔ vavã si woɖo ɖi la madzo o, elabena Enye Nuɖuɖu na eƒe
luʋɔ. Elɔña Esia. Naneke mate ŋu axe mɔ nɛ o. Awɔ nu ɖesiaɖe, abe
Yakob ene, gake adi ŋgɔgbevinyenye ma. Atsi tre ɖe afima. Nyemetsɔ
ɖeke le eme ne esiata xɔlɔ̃ ɖesiaɖe nagblẽe ɖi hã, ne esiata eƒe dɔ
nagblẽ hã, ne esiata wòaxɔ eƒe hamemevinyenye le esi hã, ne agblẽ
nusianu ɖe ta hã. Agalé ɖe eŋu kokoko, elabena mate ŋu awɔ naneke
o. Nanee le eme, le zɔ ɖem, gogloƒee le Gogloƒe yɔm. Oo, yee ma,
nanee le eme!
134 Mikpɔ, nusianu si miedi be miakpɔ le Biblia me, ke miatsɔe le
afisia, miatrɔ yi Mose I me, eye miakpɔ afisi wòdo tso, akpɔ afisi
wòva ɖo. Gbɔgbɔwo katã kple egbe ƒe zɔɖeɖewo katã trɔ yi Mose I
me. Eyae nye nusi míewɔ, be míaɖo kpe nusiawo si kpɔm miele la dzi
na mi, xɔñyewo. Migaŋlɔ esia be o. Migana wòato mia ta ayi o. Mina
wòaɖi tsi ɖe mia me. Nenema Mawu ƒe nuwo le. Eva ɖo ta gbɔ; eye
Yesu gblɔe daɖi be agava ɖo ta gbɔ le ŋkeke mamlɛawo me, eye anye
to nusia dzi: eyae nye Mawu ƒe Nutrenu, kple lã la ƒe dzesi; gbɔgbɔme
ŋusẽ eve siwo le dɔ wɔm ɖedu.
135 Azɔ, amesiame nya be Mawu ƒe Nutrenu enye ŋgɔgbevinyenye,
Gbɔgbɔ Kɔkɔe ƒe amenyɔnyrɔ.̃ Efesotɔwo 4:30, gblɔ be, “Migawɔ nusi
ave Mawu ƒe Gbɔgbɔ Kɔkɔe la o, amesi me wotre mia nu le vaseɖe
miaƒe xɔxɔ ŋkeke la dzi.” Esime wogbugbɔ wo gadzi la, woyɔ fũ
kple Gbɔgbɔ Kɔkɔe. Gbɔgbɔ Kɔkɔe enye Dzidzi yeye, míenya nenema.
Wo—wofɔ wò fu to Gbɔgbɔ la me, malɔ̃ ɖe edzi nenema. Gake vaseɖe
esime woadzi wò la!
136 Wofɔ vidzĩ la ƒe fu le dadaa ƒe vidzidɔ me, agbe ƒomevi aɖe le
esi. Ema nye agbe, eye eƒe sue…agbekui sue siwo le eƒe ŋutilã me
le ʋaʋãm le wo ɖokui tem le kpo tim nenema. Gake ne wodzii la,
exɔna…[Nɔviŋutsu Branham ƒo asikpe—Tala.] nenema, eye emegbe
ado ɣli, ezu luʋɔ gbagbe.

137 Eye vidzĩ aɖe ate ŋu ayi sɔleme agblɔ be, “Oo, mexɔ hame la dzi
se. Ma—mayi, mawɔ esia. Eye menye ame nyuia ɖe…Medi be mawɔ
nu nyui, medi be mawɔ nu dzɔdzɔe.” Gake nusi hiã lae nye Nyanyui
la ƒe ƒoƒo be wòanyɔẽ, ne wòaxlɔ̃ na Agbe Mavɔ; eye Gbɔgbɔ Kɔkɔe
do ɣli sesĩe le eme, abe alesi Medo ɣli kpɔ tsã o ene. Ekema ezu
nuwɔwɔ yeye, wodzii to Gbɔgbɔ me. Ekema ade asi tsitsi me, aɖe zɔ,
eye wòakpɔ eƒe nyenye le Mawu me; mikpɔea, tututu abe vidzĩ ene,
vidzĩ le dzɔdzɔme nu, ekpɔ eƒe nyenye le xexeame.
138 Ekema ne anyigbadzi gbadɔ sia gbã la, bubu le mía lalam,
mikpɔea. Kakaɖedzitɔe la enumake esi dzɔdzɔme ŋutilã le dodom la,
gbɔgbɔme ŋutilã aɖe li si axɔe kasia wòge le dadaa ŋu ko. Eye ne enya
ge le dadaa ŋu la, anyigba, sie nye, eƒe dɔme wòle azɔ, le ŋeŋem, le
avi fam, (O Mawu!), le ŋeŋem, le dɔ wɔm, le amegã kum, kple dɔléle,
kple nusianu si ƒo xlãe la, eye gbɔgbɔ si le eme la le anyigba aɖe dim
le tɔ la godo. Ele ŋeŋem, le ʋaʋãm, le kpo tim, (ɛ,̃ amegã) elabena
le afima agbe aɖe le eme si le agbe tegbee. Ele ŋutilã aɖe me si le
kuku ge la me. Eye ɣeaɖeɣi la, abe alesi vidzĩ dzɔdzɔmetɔa gena le
vidada ŋu, eye gbɔgbɔme ŋutilã la xɔnɛ la; anyigba aɖe asi le eŋu,
eye dzɔdzɔme ŋutilã la age, kple kodzogbeme ŋutilã…alo dziƒo ŋutilã
la axɔe le afima. Ne anyigbadzi gbadɔ sia gbã la, bubu le mía lalam.
Susu ma tae mieŋlɔa xexeamenuwo be. Woku, na mi. Gbɔgbɔ lae ma.

Azɔ milé ŋku ɖe eŋu esime míele ŋgɔ yim azɔ, gbɔgbɔ eveawo.
139 Gbɔgbɔ Kɔkɔe lae nye Dzidzi yeye, míenya nenema. Wogbugbɔ
gadzii, to Mawu ƒe Gbɔgbɔ me. Nenemae wodzi wò, to Gbɔgbɔ me.
Wodzi wò to Gbɔgbɔ la me, emae nye Dzidzi yeye. Esɔ gbe. Wofɔ
wò fu le Gbɔgbɔ la me; ekema esime wodzi wò kple Gbɔgbɔ la, èxɔ
Gbɔgbɔ Kɔkɔe. Esɔ gbe.
140 Ekema ne eve siawo le anyigba dzi la, dzɔdzɔme tɔa kple
gbɔgbɔme tɔa la, ɣeaɖewoɣi la…Mekpɔ esia. Azɔ esi mele enu wum
la, medi be mava nuwuwu azɔ, be magblɔ esia hena minuti ʋeea
ɖewo. Le kodzogbeme alo le gbɔgbɔme la, esi alo ekemɛ…Azɔ mekpɔ
mɔ be amesiame lé esia. Azɔ mizi ɖoɖoe ne mianɔ anyi kpoo alesi ko
miate ŋui.
141 Azɔ, ɖe miekpɔ esia kpɔa? Miakpɔ le míaƒe hamewo me egbea,
gɔ̃ hã le hatsotso siwo gbɔ míemã mía ɖokuiwo tsoe la me hewɔ
ɖoɖowɔhawo; eye míekpɔ nusiawo katã. Eye miakpɔ amea ɖe natsɔ
Ŋɔŋlɔ aɖe, eye, nɔviŋutsu, ame ma ate ŋu atsɔ Ŋɔŋlɔ ma agbɔ agbee
yeye, awɔe wòanɔ agbe abe alesi tututu wòdo eŋugbe le Biblia me
afisia ene. Eye ame bubu akpɔ alesi wòwɔe, eye eya ava ate kpɔ be
yeawɔe, ke ado kpoe. Mekpɔ mɔ be miele exlẽm azɔ. Ado kpo nu.
Nukaŋutie? Womegbɔ ɖe Ŋɔŋlɔ ma me nɛ o. Ɖeko wòle agbagba
dzem be yeasrɔẽ awɔ. Ele agbagba dzem be yeawɔ nu abe nane ene.

Eya menye…Enyo, ɖewohĩ amee dɔe. Ɖewohĩ amea ɖe agblɔ be,
“Enyo, nàte ŋu awɔ numa ke.” Mikpɔea, tututu abe alesi Yesu gblɔ be
anɔ nenema ene. Biblia gblɔe daɖi le ŋkeke mamleawo me be, “Alesi
Yane kple Yambre wotsi tre ɖe Mose ŋu la.”
142 Le afima Mose tsi tre ɖi, eye Yambre hã tsi tre ɖe afima. Eye Mose
tsɔ eƒe atikplɔ la da ɖe anyigba, eye wòzu da. “Tsyo,” Farao gblɔ be,
“va afii, Yambre, nàte ŋu awɔ numa ke.” Eye wòwɔe, mikpɔea. Ke
nukae dzɔ? Emegbe Mose ƒe atikplɔ la tsɔ eƒe atikplɔ la mi. Mikpɔea,
woɖee ɖe go. Afika eƒe atikplɔ la le?
143 Sigbe sese si ƒota na nyanyananuwo ene. Ele abe gbɔgbɔwoyɔyɔ
siawo ƒe ɖe ene. Ele abe hame siawo ƒe ɖewo siwo xɔnɛ se le ŋutilã
me, be ɖaa ke ye. Nusiwo le…Wogblɔna be, “Tsyo, ema nye ŋkeke
bubu tɔ.” Wo katã woƒo ƒu do go. Gake milé ŋku ɖe gbɔgbɔ sia ŋu
le ŋkeke mamleawo me be esrɔ̃ Gbɔgbɔ vavãtɔ la. Mikpɔea? Afimae
miaƒe kuxi la gbɔna le. Ele tututu abe esie nye vavãtɔa ene, mikpɔea;
gake mate ŋu aɖee ɖe go o, mete ŋu wɔe wòli ke o, mate ŋu awɔe
wòanɔ anyi ɖaa o. Oo Mawu!
144 Amewo ava agblɔ be, “Nye hã, mexɔ Gbɔgbɔ Kɔkɔe.” Mikpɔ alesi
wole agbe nɔmee; menɔna anyi tso nyɔnyɔ̃ ɖeka dzi yi bubu dzi o, tso
takpekpe ɖeka dzi yi bubu dzi o. Eɖe ɖe go be, Nua mesu wo si o. Ne
wodzi ŋutsu aɖe to Mawu ƒe Gbɔgbɔ me, alo nyɔnu aɖe la, Gbɔgbɔ la
ƒe kutsetsewo nɔna eme. Wozɔna le mawuvɔvɔ̃ me. Wonɔa agbe ma.
Mikpɔea? Wonɔna adzɔge tso xexeamenuwo gbɔ. Mawu ɖea zɔ le wo
me heɖea Eɖokui ɖe go, aɖo kpe edzi be Ye Mawu ye le dɔ wɔm le
eme afima. Ame kemɛa ya le ame srɔm̃. Mikpɔea?
145 Amesɔsrɔ̃ sɔŋ, eyae nɔ anyi keke va yi, amesɔsrɔ.̃ Mikpɔ
Ishmael, kple Isak ɖa; eye keke va gɔme, mikpɔea, amesɔsrɔ.̃ Mikpɔ
nyagblɔɖila Mose, ne miakpɔ nyagblɔɖila Bileam ɖa. Mikpɔea? Mikpɔ
alesi woɖiɖi keke va yia! Mikpɔ Yuda, ne miakpɔ Yesu ɖa.
146 Eye Yesu gblɔe daɖi bena Gbɔgbɔ Kɔkɔe sia, le ŋkeke mamleawo
me la, anye Mawu ƒe Nutrenu. Azɔ, nukae anye lã la ƒe dzesi? Anye
be woagbe Mawu ƒe Nutrenu la. Elabena, amesiwo katã mexɔ Mawu
ƒe Nutrenu o la xɔ lã la ƒe dzesi. Eye ne enye gbɔgbɔme dzesi eve la,
wo dometɔ ɖeka anye Mawu ƒe dzesi vavã la, evelia anye megbedede
tɔ. Miate ŋu akpɔea?
147 Mikpɔ dzesia ɖa le Nubabla Xoxoa me. Ne woku kpẽa la, yubili
la, le ƒe aɖewo sinu me la,—kluviwo kpɔa ablɔɖe elabena kpẽ
la ɖi. Enyo, amesiame si di be yeavo la, ate ŋu adzo. Gake wo
dometɔa ɖewo la, wolɔ̃ be yewoanye kluviwo, eyata wokplɔa wo yina
vɔsamlekpui gbɔ le sɔti la ŋu le gbedoxɔ me, eye wotsɔa nuŋɔnu ŋɔa
woƒe to. Ke wode dzesi wo tegbee, woasubɔ aƒetɔ ma ɖaa.

148 Eye egbe nàse Nyanyuia ƒe gbedeasi kuɖe Nyateƒe ŋu, “Azɔ nàte
ŋu avo ne èlɔ,̃” Mawu ƒo nu na wò. Gake ne èva ɖo liƒofli ma gbɔ
le afisia eye nèkpɔ nu ɖoɖa, eye èxɔ Nyateƒe la ƒe sidzedze, eye hafi
gade megbe la, aŋɔ to na wò eye ɣesiaɣi nànye tagome xɔsetɔ. Nànye
kɔnyila eye nàde sɔleme, gake màxɔ Gbɔgbɔ Kɔkɔe gbeɖe o. Mikpɔea,
ekema eyae nàsubɔ wò ŋkeke susɔeawo. Azɔ, lã la ƒe dzesi, alo Mawu
ƒe Nutrenu. Eye míele tetem ɖe eŋu ale gbegbe.
149 Azɔ, mikpɔ, ele be woagbɔ ɖe Nya la me: ase Esia, ade dze Sii,
eye azɔ ɖe Enu. Ame geɖewo le ese ge, gake womade dze Sii o.

Mawu agblɔ be, “Gaƒoƒo la esi na wò.”
150 “Nyemedi be manye mimlila kɔkɔe o. Nye—nyemedi Numa ƒe
ɖeke o.” Mikpɔea, womede dze Sii o.
151 Míayi ɖe takpekpewo me, Gbɔgbɔ Kɔkɔe gã la aɖiɖi. Menɔ anyi
ɖe afima nyitsɔa ɖe, esime ŋutega aɖe dze hegblɔe ɖi nusi tututu
wònye la. Megblɔ be, “Ɖekakpui aɖe gbɔna.” “Va afisia,” wòwɔ dzesi
na kplɔs̃ubɔla ma, “dzi le fu ɖem na wò eye èdi…”

“Ɛ̃ ɖe. Ele teƒe tututu.”
152 “Mikpɔ nyɔnu ma si gbɔna afima?” “Va afii. Nutete le ŋuwò le no
me, eye ele miame ƒe no me, eye èle nɔnɔme basaa ɖe me. Ke ènye
nuvɔw̃ɔla eye mèga…”

“Esɔ gbe tututu.”
153 Ŋutsu mawo nɔ anyi ɖe afima, nɔ ŋku tsam, mawunyagblɔlawo
kple wo katã, wobe, “uh-huh!” Ayi kpekpe aɖe, akpɔ Gbɔgbɔ Kɔkɔe
wòazɔ to kpekpea me tẽ agblɔ dzime nyaɣaɣlawo, nenema. Agblɔ
be, “Enyo ŋutɔ. Mesusu nenema. Ɛ̃ ɖe.” Mikpɔea? Oo, nɔviŋutsu!
Mikpɔea? E—e—ele go kemɛa dzi, nane dzɔ. Nyɔnuwo ayi dzi tẽ anɔ
numa ke wɔm. Ŋutsuwo atrɔ yi megbe tẽ, abe ha si yi eƒe ba me ene
eye avu si yi eƒe xeɖeɖe gbɔ ene, nu ɖeka ma koe. Miekpɔe oa? Fifia
mele nu ƒom na a-…e…
154 Mikpɔea, ele be nàdze sii azɔ, xɔñye, nɔnɔme si me nèle. Susu
ma tae nyaƒoka sia, megblɔ be, “Eyi na hamea ɖeɖe ɖo.” Mikpɔea?
“Hame la ɖeɖe ko.” Ne woyɔ wò tso kekeli me…tso viviti me yi Kekeli
me, tso ku me yi Agbe me; tso Kristo ƒe gɔmesese gotatɔa, tagometɔa
gbɔ, va gbugbɔgadzi ƒe numetoto gbɔ; eye èlé ŋku ɖe wò agbe ŋu,
be yeɖe asi le xexeamenuwo ŋu ɖe aga, eye yetsi tre na Kristo, meka
nuka ke o la; ekema nane dzɔ. Mikpɔea? Nane le mewò, si wum dɔ
le eye wòle ʋaʋãm, abe alesi wònɔ na Yakob ene. Mikpɔea, ète kame
kple Aƒetɔ la, wò azɔli me to vovo le ema megbe. Nane to vovo le
mewò, ètrɔ.

155 Azɔ, ele be, hafi woate ŋu awɔe la, ele be woagbɔ ɖe eme na wò.
Nyemetsɔ ɖeke le eme o, mate ŋu anɔ tsitre ɖe afisia aɖe gbeƒã vaseɖe
esime maxɔ…taɖa si susɔ nam la nage, vaseɖe esime nye abɔtawo
nage eye maxɔ ƒe blaasieke, eye nàsee gbesiagbe; vaseɖe esime Mawu
nagbɔ agbe esia na wò la, èkpɔtɔ le nɔnɔme ma ke me.
156 Ŋkeke eve esi menɔ nu srɔm̃ henɔ gbe dom ɖa kuɖe esia ŋu.
Mikpɔea? Megblɔ be, “Aƒetɔ, ɖe magblɔ nya ma na hamea?”
157 Nane gblɔ be, “Gblɔe nɛ. Gaƒoƒo la tu aƒe. Gblɔe nɛ.” Mese le
menye be Aɖem ɖa madidi o, eyata me—medi be mianyae.
158 “Amea ɖeke mate ŋu ava Gbɔnye o,” nenema Yesu gblɔ, “ne
menye gbã Fofo Nyee hee vɛ o. Oo, menya be miagblɔ be Mawu
kple Abraham, nye mia fofo; gake mele egblɔm na mi be, mienye…
mia fofo enye abosam,” Yesue gblɔe. Kɔnyilawo, nunɔlawo, kple
ame ŋkutawo, “Mietso mia fofo, abosam me.” Mikpɔea? Mide dzesi,
Gbɔgbɔ la ƒe kutsetsewo.
159 Azɔ, mikpɔa, ele be woagbɔ agbee na wò.
160 Nyemate ŋu abu be Noa agblɔ be, “Minya nukaea? Ðewohĩ tsi ate
ŋu ava dza gbeɖeka, eyata ɖeko mayi aɖakpa aɖakaʋu na ɖokuinye.
Ne tsi dza la, enyo, mage ɖe aɖakaʋua me eye madzo enumake.
Eye naneke maɖe fu nam o, elabena mage ɖe aɖakaʋua me adzo.”
Ɖe miate ŋu asusui kpɔa? O. O. Menye nenemae o. Nenye nenema
wònye la…Oo, Ametiatiawo nasee azɔ dzro. Nenye nenema wònye
la, fewuɖula gbãtɔ si va to afima, abe alesi Biblia gblɔ be, woɖu fewu
le eŋu la, anye ne etsɔ eƒe zu la daɖi hedzo.
161 Abe alesi amewo wɔna egbe ene, amesiwo dzea egɔme kple Yesu;
eye ne wokpɔ Nyateƒe la, wotrɔna yia megbe tso Egbɔ. Womate ŋu
Atsɔe o.
162 Abe alesi nyanyuigblɔla xɔŋkɔ ma gblɔ ene be, “A—akaka nye
subɔsubɔdɔ la.” Nyemetsɔ le eme na subɔsubɔdɔ si Gbɔgbɔ Kɔkɔe
akaka o. Ɖe wòdze be woakakae. Azɔ, gake, mikpɔea, dada ye, na
ŋutsu sɔgbɔ, na ame sɔgbɔ. Oo, mide dzesii le esia me azɔ.
163 Noa do go yi gbeme, eye wòsee, eye wòde dzesii, eye wòzɔ ɖe
nu hã. Meka fewuɖula neni va o la, ekpae enumake.

“Noa, ènye mimlila kɔkɔe.”
164 “Megaɖe fu nam vie hã o.” Ele edzi le ekpam! Esee. Ede dzesii be
Mawu ye, edrɔẽ kpɔ kple Ŋɔŋlɔawo, eye wòle nenema. Eyi dzi kpa
aɖakaʋu la enumake, meka nuka ke o.
165 Ɖe miate ŋu asusui kpɔ be, ɖe miate ŋu asusu esia kpɔ gbeɖe,
be Mose, le eƒe mɔ dzi yina ɖe Egipte la, edo go yi gbeɖeka ɖagblɔ
na Zipora, esrɔã bena, “Zipora, ènya nukaea? Mezrɔ̃ asi nye gramma

ŋu nyuie. Metrɔ kpɔ nye akɔŋtabubuwo me vie heɖɔ wo ɖo keŋ, kple
nye anyigbadzidze kple, oo, nu bubu geɖewo, kple nye sukudede la.
Tso esime menɔ alẽwo kplɔm va afisia la, me—me—mezrɔ asi le ema
ƒe ɖewo ŋu. Mewɔ vodada le Egipte afima. Mesusu be mayi aɖaɖɔe
ɖo. Mesusu be mayi ɖe afima”? Gbeɖe, ƒutsotsoe gbãtɔ si atso ɖe eŋu
la, adze anyi ɖe afima tututu.
166 Nukae wòwɔ? Eŋlɔ nusiwo katã wònya kuɖe anyigbadzidze ŋu
kple eƒe nunya be. Eyae kplɔe de xaxa me va yi.
167 Eyae kplɔ hame la de xaxa me egbe, mawunyagblɔla sukudelawo
sɔgbɔ akpa evɔ womedzi wo tso Gbɔgbɔ la me o. Ŋutsuwo kple
nyɔnuwo dina be yewoase agbalẽnyanya nuƒoƒowo, tsɔwu be woaɖe
gbeƒã Yesu Kristo ƒe ŋusẽ kple tsitretsitsi. Eyae nye nusi kplɔ
mí de kuxi me egbe. Míegahiã suku kɔkɔwo kple sukudede na
mawunyagblɔlawo o. Míehiã amesiwo Mawu yɔ heyɔ wo fũ kple
Gbɔgbɔ Kɔkɔe, ke menye kɔmahatsɔŋkɔ ametɔwɔwɔea ɖeke ƒe
mawuŋunusɔsrɔ̃ o. Míehiã amesiwo Mawu yɔ.
168 Mose nɔ alẽwo kplɔm, exɔ anyi nɔ heŋlɔ be nya ma. Enya be
yeƒe nunya kpɔ gege. Enya be yeƒe sukudede kpɔ gege. Enɔ alẽwo
kplɔm, ke esee be, oo, “Ɖe wò atokotawo, Mose, anyigba si dzi ètsi
tre ɖo la le kɔkɔe.” Eɖo toe. Nuka wònye? Gbe si Mawudɔla la gblɔ la
le Ŋɔŋlɔawo nu. Edo ŋugbe na Abraham, si nye fofoa bena, “Masrã
dukɔ la kpɔ le woƒe afisia nɔnɔ ƒe alafa ene megbe, eye matsɔ alɔ sesẽ
akplɔ wo do goe.” Ede dzesi be ema nye Mawu ƒe Ŋɔŋlɔ si ɖe ɖe go.
169 Mina matɔ te vie. Mina esia naɖi tsi ɖe eme. Ɖe miate ŋu akpɔ
nusi gblɔm mele egbea? Mawu ƒe Nya la le ɖeɖem ɖe go le mia ŋku
me tututu, ke miede dzesii o. Mibu Sodom kple Gomora ŋu kpɔ; mibu
Kristo ƒe ŋugbedodo na ŋkeke mamleawo ŋu kpɔ.
170 Mose de dze sii; be ele Ŋɔŋlɔa nu, ŋugbedodo wònye. Esee, ede
dze sii. Nane va eyama me, nɔviŋutsu, ate ŋu ayi ɖawɔe azɔ. Ezɔ ɖe
nu. Ate ŋu ayi afima atɔ te Farao ɖesiaɖe. Ate ŋu ayɔ fuwɔamewo vɛ
ne edi nenema. Ate ŋu aʋu Ƒu Dzĩ la, elabena esee, ede dzesii, enɔ
nu wɔm ɖe Mawu teƒe.

“Manye Mawu na wò, nànye Nye nyagblɔɖila,” nenema Wògblɔ.
Eye wògblɔ be, “Nyemate ŋu awɔe o.”

171 Egblɔ be, “Enyo, ekema, nànye mawu, eye na Aron nanye wò
nyagblɔɖila. Ele be nàyi, alekekee hã.”
172 Megblɔ kura be, “Enyo, ɖewohĩ ele be mayi ava ɖɔ nuwo ɖo o.”
173 Ɖe miate ŋu asusu Eliya kpɔ le Karmel To dzi, wòagblɔ be,
“Minyaa, anyigba sia ƒe nuvɔ̃ dziŋɔ ŋutɔ, ɖewomahĩ, ele be mado
go agblɔ na Axab be ele be ŋu nakpee le eɖokui ŋu. Ɖewohĩ ele be

mayi ɖe to dzi afima aɖabɔbɔ nɔ anyi, eye ɖeko matsi nu dɔ didi aɖe,
vaseɖe esime woadze dɔ eye ɖeɖi ate wo ŋu ne wokpɔm le toa dzi
afima mele dɔku kum”? O. O. Menye nenemae o.
174 Gake esee, eye ede dzesii, eye wòɖe zɔ hã. “Mede se na
akpaviãwo be woanyi wò. Yi afima, le Krit tɔ la nu.”
175 Esi game su na aɖikadodo le Baal kple Mawu dome la, egblɔ be,
“Miheyi, ɖana miaƒe vɔsawo, miwɔ nusianu si miedi la, eye miayɔ
miaƒe mawu.” Esime wosí wo ɖokuiwo, lã sɔgbɔ nɔ wo ŋu, woti
kpo yi dzi-dze-anyi, wɔ hoowɔwɔ sɔgbɔ, egblɔ be, “Mido ɣli sesĩe
ɖedzi, ɖewohĩ eyi mɔ dzi, exaxa le afiaɖe. Dewohĩ ele alɔ̃ dɔm.” Oo,
nɔviŋutsu!
176 “Enyo, minya nukaea?” Egblɔ be, “Menye Yehowa dzi xɔsela,
eyata mate ŋu awɔ esia, alekekee hã.” Oo, gbeɖe, mègasrɔ̃ numa wɔ
o. Gbeɖe. Mègadze agbagba be yeanye Eliya o vaseɖe esime Mawu
nayɔ wò be nànyee. Ẽ, amegã. “Menye Yehowa ƒe subɔla.” Ame alafa
adre hã, nɔ afima, gake wo dometɔa ɖeke mekatse be yeawɔe o.
177 Esi wòfli nyitsu la hekɔ tsia ɖe edzi la, egblɔ be, “Aƒetɔ, mewɔe
ɖe Wò sedede nu.” Mikpɔea le…Ame bubu ɖesiaɖe si atee kpɔ la,
akpɔ gege blibo.
178 Ele be woagbɔ ɖe eme na wò! Ele be Gbɔgbɔ Kɔkɔe nahee vɛ eye
wòaɖee ɖe go na wò.
179 Eyae nye kuxi la egbe. Màte ŋu ayi ɖe, vɔsamlekpui gbɔ, agblɔ
be, “Enyo, Aleluya, Aleluya. Aƒetɔ, mele Gbɔgbɔ Kɔkɔe dim. Aleluya,
Aleluya.” Gbeɖe.
180 Gake, nɔviŋutsu, nɔvinyɔnu, ne Gbɔgbɔ Kɔkɔe gbɔ ɖe Nya ma
me na wò la, nàxɔ Esia hafi atso le wò zikpui dzi. Nane anɔ bibim
le mewò. Mele be mawunyagblɔla nagblɔ na wò be wɔ esia alo wɔ
ema o. Ðeko aŋgba xoxoawo age, eye nàto aŋgba yeyewo. Esia agbɔ
ɖe mewò. Màkpɔ dziku ɖe mawunyagblɔla ŋu ne egblɔ Nyateƒe tso
Biblia me o. Nàlɔ̃ Esia, axɔ Esia. Enye Nuɖuɖu na wò luʋɔ.
181 Gɔ̃ hã Yesu, Eya ŋutɔ, Egblɔ be, “Nyemedi be mawɔe o, le
Ɖokuinye si o. Vi la mate ŋu awɔ naneke o negbe nusi Wòkpɔ Fofo
la wɔ ko.” Nyawo…Eyama nye Imanuel, Eya ŋutɔ. Enye Mawu le
anyigba dzi; eyae Yesu nye. Enye ŋutilã si me Mawu nɔ. Enye agbadɔ
si te Mawu nɔ agbe le. Amen. Ke le esiawo katã me la, Mawu ƒe
Vi ɖetugbui leaƒe tɔdzidzia, Imanuel le eƒe Gbɔgbɔ ƒe blibonyenye
me, Exɔ Gbɔgbɔ la dzidzeme mele eŋu o. Eye, gake hã, le Eya Ŋutɔ
ƒe ŋutilã me la, Egblɔ be, “Nyemewɔa naneke o vaseɖe esi Fofonye
natsɔe Fiam gbã.” Woagbɔ ɖe eme Nɛ, be newɔe!
182 Satana gblɔ be, “Trɔ kpe siawo woazu abolo, eye wɔ nukunu aɖe.
Na makpɔ Wò nàwɔe.”

183 Egblɔ be, “Woŋlɔ ɖi be, ‘Ame manɔ agbe ɖe abolo ɖeɖe ko ŋu
o.’” Oo, míatɔwo! Gake esime dɔ wu ameha la, Etsɔ akpɔnɔvi atɔ̃
kple tɔmelã eve, eye wònyi ame akpe atɔ.̃ Oo, Aleluya! Mikpɔ nusi
gblɔm melea?
184 Migadi be miasrɔẽ awɔ o. Eyae nye kuxi la na Pentekosteawo
egbe. Eyae nye kuxi la na hame la egbe, ame geɖewo le didim be
yewoasrɔ̃ Gbɔgbɔ Kɔkɔe la be ele yewo si. Ame geɖe fũ le didim be
yewoasrɔ̃ Mawume dɔyɔyɔ. Ame geɖe fũ le didim be yewoasrɔ̃ Aƒetɔ
la ƒe nu vovovowo. Miate ŋu awɔe o. Nenem nuwo vana to tiatia me,
Mawu ƒe ameyɔyɔ, woadzi wò tso dawò ƒe dɔme kpakplii. “Nunanawo
kple yɔyɔwo li dzimetɔtrɔ manɔmee.” Oo, míatɔwo! Enye nyateƒe.
Màte ŋu atsɔ ɖokuiwò awɔ nusi mènye o.
185 Gake ne Mawu yɔ wò la, nye akpedala kekeake le xexeame
elabena Eyama yɔ wò. Ekema azu nu vavã na wò.
186 Abe alesi mava ƒo nu le eŋu, ne ɣeyiɣi su asinye, kuɖe
kadzidɔewo ŋu gbemagbe, kuɖe alesi metrɔ keŋkeŋ ŋu. Nyemekpɔ
esia kpɔ tsã o, eye nyemate ŋu awɔe o. Hattie, nɔ anyi ɖe megbe
afima le kpɔyem. Aleke ema ate ŋu ava mee? Mate ŋu awɔe o, gake
wogbɔ ɖe eme, wogbɔ agbee. Woɖe Nya la gblɔ eye wòva me nenema.
Aleluya!
187 Paulo, ɖe miate ŋu asusui kpɔ be egblɔ be, “Mele ƒu sia dzi fifia
ŋkeke kple zã wuiene esi, ke ɣletiviwo alo ɣleti aɖeke, alo ɣe alo
naneke medze o. Mesusu be ɖeko madzo yi aɖagblɔ na wo be, ‘Milé
dzi ɖe ƒo, elabena Mawu akpɔ mía ta, alekekee hã’”? Oo, Mawu mawɔ
dɔ nenema o. Mawu mewɔna nenema o.
188 Wò xɔse la sɔ gbe, nɔviŋutsu. Wò xɔse nyo ŋutɔ. Gake vaseɖe
esime woagbɔ ɖe numa me na wò la!
189 Oo, dzo dzĩ aɖe ku aɖɔ ɖe afima, eye ne mekpɔ…megblɔ be,
“Enyo, nye afɔ le dusisigiya dzi. Ʋu aɖe le asinye. Mate ŋu ato kekeli
ma me ayi, asi du agbadroƒe alafa ɖeka kple blaeve gaƒoƒo ɖeka.”
Ema nye nyateƒe. “Mate ŋu ase ŋusẽ la ŋkɔ le nye afɔwo te.” Gake
anyo na wò wu be nàlala vaseɖe esime nàkpɔ dzesi be “dzo”. Aleluya!
190 Mise nusi gblɔm mele gɔmea? [Ƒuƒoƒea gblɔ be, “Amen.”—Tala.]
Ne dzesi la dze la, esɔ gbe. Ne wogbɔ ɖe nua me na wò, eye Mawu
na wonyae abe alesi Wòwɔe tsã ene la, esɔ gbe. Gake vaseɖe esime
Wòawɔe la, Yudasubɔsubɔ srɔl̃a geɖewo le mía si, le yiyim nenema,
le gbɔgblɔm be, “Enyo, nye hã mesɔ pɛpɛpɛ kpli wo. Nye hã menye
Kristotɔ.”
191 Oo, ɖe mieɖo ŋku edzi oa? Sceva viŋutsuwo, do go yi hegblɔ be:
“Míeka mo na wò, ka mo na wò le Yesu ƒe Ŋkɔ me amesi Paulo ɖe
gbeƒã. Do go!”

Egblɔ be, “Paulo la menyae, eye Yesu la menyae, ke miawo la
ameka mienye?”
192 Gaƒoƒo li gbɔna esi woaɖe nyui kple vɔ̃ ɖe go. Eɖee fia le
Kristotɔwo me egbe. Eɖee fia le hamewo me egbe. Eɖee fia le amewo
me egbe. Mele mia lém ɖi didi; medi be esia nage ɖe mia me.
193 Paulo megblɔ kpɔ bena, “Mexɔe se be ɖeko mayi agblɔ bena,
‘Enyo, milé dzi ɖe ƒo.’” Gbeɖe.
194 Nuka wòwɔ? Mawudɔla aɖe ƒo nu wòse. Enya bena emae nye
Dɔla ɖeka ma si ƒoa nu na ye kokoko. Ede dzesii, emegbe eɖe zɔ. Ezɔ
yi hegblɔ be, “Milé dzi ɖe ƒo. Elabena Aƒetɔ ƒe Dɔla, Amesi ƒe subɔla
menye la, tsi tre ɖe gbɔnye zã sia me, heɖe ŋutega fiam be naneke
mele tsɔtsrɔ̃ ge, le tɔdziʋu sia me o. Milé dzi ɖe ƒo. Miyi ɖaɖu miaƒe
ŋdɔnuɖuɖu azɔ. Nusianu sɔ gbe.” Amen. Ne wogbɔ ɖe eme na wò la,
ne Mawu wɔe nyuie la!
195 Dzesidedea ɖe le asinye le afisia, meŋlɔ daɖi. Eyae nye si le afisia
tututu. Uh-huh. Míeɖo nusianu ƒe nuwuwu. Mina mahe esia vɛ alea
azɔ, esime mele enu wum. Mekpɔ mɔ be Mawu ɖe nane fia mi. Mikpɔ
ɖa. Nusianu ɖo nuwuwu. Amea ɖe bia se nyitsɔ zãme, mexɔe se be
Nɔviŋutsu Fred Sothmann ye, míenɔ nya biam kuɖe alesi gbegbe
míete ɖe nuwuwuɣi la ŋu ŋuti.
196 Nɔviŋutsu Demos Shakarian kpɔ ŋutega ma wòɖe ɖe go ale
gbegbe, eye wòva me le ŋkeke atɔ̃ megbe, nenema tututu, ɖeko
wòwɔnɛ sigbe wòakɔe ƒu anyi le eƒe afɔkpa me ene. Eƒo ka nam.
Egblɔ be, “Aleke Joseph fɔ ɖoe?”

Megblɔ be, “Efɔ nyuie.”
Ebe, “Ɖe wòkpɔ ŋutegawoa?”

197 Megblɔ be, “Ɛ̃ ɖe. Egblɔ Dawid, Nɔviŋutsu Wood ƒe vi ƒe nya nam,
alesi wòdze anyi le dzokeke dzi, ŋkeke etɔ̃ alo ene doŋgɔ hafi wòdzɔ,
nenema tututu.”

Egblɔ bena, “Ènyaa, nenem nuwo kplɔa ƒomewo ɖo.”
198 Megblɔ be, “dzɔdzɔea alo gbegblẽa la, ɖe, wo dometɔ ɖesiaɖe.
Ekplɔa ƒomewo ɖo.”
199 Eye míenɔ dze ɖom vie, eye wo, Fred gblɔ nam be, “Afika nusia
tsona, Nɔviŋutsu Branham?”
200 Megblɔ be, “Kpɔ ɖa, Fred, na matsɔe le dzɔdzɔmea nu. Mawu wɔa
dɔ le Eƒe dzɔdzɔmea nu. Kpɔ ɖa, lé ŋku ɖe nusi dzɔna ŋu. Ɣe dzena
le Ɣedzeƒe. Eyae nye ŋkuʋuʋu xoxoetɔ si le mía si, eyae nye Kina.”
Mí katã míenya nenema.
201 Ŋkuʋuʋu xoxoetɔ si le mía si lae nye Kina. Esɔ gbe. Eye ŋkuʋuʋu
zɔ mɔ to ɣetoɖoƒe gome keke va yi. Ke azɔ afika nàɖo ta ne èdzo

le Ɣetoɖoƒe Ƒuta, hetso eme yina tẽ? Ayi ɖe Kina. Nenema tututue.
Míele nuwuwu. Biblia gblɔ be, nyagblɔɖila gblɔ be, “Anye ŋkekea ɖe
esi manye zã alo ŋkeke, esi ɣe ato dzi va yi o, gake le fiẽwɔɣi la,”
hafi nuwuwu naɖo teti le afisia la, “Kekeli agado, nenema ake.” Yesu
gblɔ be, “adatsi kple keletsi adza le ɣeyiɣi ɖeka me. Eye keletsi ate
ŋu ana keletsi kple adatsi siaa, le ɣeyiɣi ɖeka me.” Míeɖo nuwuwuɣi.
202 Mikpɔ afii, mina mafia mi. Politiki ɖo nuwuwu. Miexɔ edzi sea?
Mitsɔ nane fiam egbe…

Dukɔ siae gblẽ wu le xexeame, le nufitiwɔwɔ, kple
mawumavɔm̃avɔ̃ ta. Amekae xlẽ Courier Journal ƒe nyadzɔdzɔgbalẽ
nyitsɔ zãme, le Louisville, esime nyɔnu siawo katã, ƒe tiatia, le dukɔ
ɖesiaɖe, nyɔnuwo ƒe tugbefia le dukɔ la me, eye wotsɔ wo tu tsitre
be woanye Xexeame ƒe Tugbefia? Ɖesiaɖe wɔe negbe Russia ko. Eye
wodɔ ame ɖo ɖe Khrushchev hebiae se, “Nukaŋuti mewɔe o?” Egblɔ
be, “Russia meɖea awu le eƒe nyɔnuwo ŋu, be woazɔ le ŋutsuwo
ƒe ŋku me o.” Dzimaxɔsetɔ, dukɔ mavɔm̃awu le ŋukpe hem va mí
amesiwo yɔ mía ɖokuiwo be Kristotɔ la dzi, egblɔ be, “Russia meɖea
amama eƒe nyɔnuwo, be woazɔ le ablɔdzi nenema o. Ke màkpɔ
atakpuiwo kple nuwo nenema le Russia o.” Ema nye mawumavɔl̃a.
Eye mí amesiwo yɔa mía ɖokuiwo be “Kristotɔ ɖe!”
203 Mewɔ yaa be Biblia gblɔ be, “Kplɔ̃ ɖesiaɖe dzi yɔ fũ kple xeɖeɖe
o. Eye ameka mafia Nufiafiae, eye amekae ɖi le no nu? Gake ɖoɖo
ava ɖe ɖoɖo dzi, eye fli ɖe fli dzi. Elabena kple nuyi siwo kɔkɔna kple
aɖe tutɔ la maƒo nu na dukɔ sia. Ke esiae nye Dzudzɔ la. Elabena le
esia katã me la, womasee o.” Mía ŋutɔwo ƒe tagome susuɖeɖe le mía
si. Oo, ale gbegbe wòanyo be míanɔ Edzi ŋkeke bliboa.
204 Politiki, gblẽ! Demokrasiwo, Republikanwo, kple wo katã,
eɖigbɔ. Nuka wònye? Enye ametafutafu sɔŋ. Amesiame si le dɔ wɔm
le eme, si womegbugbɔ gadzi o la, etso abosam gbɔ. Abosam gblɔ be,
“Xexeame ƒe Fiaɖuƒe ɖesiaɖe nye tɔnye,” eye Yesu meʋli kplii kura
o. Abosam ye le xexeame dzi ɖum. Eye amesiame si le dɔ wɔm na
dziɖuɖua, ne menye Kristotɔ o la, etso abosam gbɔ hele dɔ wɔm na
abosam. Dukɔ siawo katã ava nye Yesu Kristo tɔ ne Eva, Milenium
aɖe anɔ anyi.
205 Mikpɔ afisia ɖa egbe, nusi gbɔ wotu tae azɔ ɖa. Wole ɣli dom
ɖe tanye be mezã ga via ɖe ɖe Kristotɔwo ŋu le afima, hele didim
be yewoanam ƒe blaeve le dukɔa ƒe gaxɔ me, be mezã ga tsɔ wɔ
mawusubɔsubɔ ƒe zɔɖeɖe. Ke woŋlɔ ga dɔlar miliɔn ewowo ƒe sia
ƒe na whisky kple biya kple sigaretwo, be woatsɔ gblẽ dukɔa. Evɔ
nyea mele agbagba dzem be maɖe gbeƒã dzɔdzɔenyenye, henɔ tsitre
ɖe mɔa nu na Yesu Kristo, eye woaɖom ɖe gaxɔ me ɖe eta. Eye atsɔ
nenem nu vɔɖ̃i, ɖigbɔ, dzeaɖaŋu, nyanu mawo, eye ana woaŋlɔe da ɖi

na televizin ƒe ɖoɖo siwo agblẽ xexeame, aɖo nyɔnuwo ɖoɖe avuwo
gbɔ. Fiƒode gãtɔwo dometɔ ɖeka si dukɔ sia kpɔ kpɔ, eye wole ekpem
hã. Woadɔm ɖe gaxɔ me be maɖe gbeƒã Nyanyuia, hetsɔ dɔlar ʋeea
ɖewo le afisia tsɔ—tsɔ ɖe gbeƒã Nyanyuia, ga si amewo nam be matsɔ
ɖe gbeƒã Nyanyuia. Nyemenye kesinɔtɔ o eye nyemate ŋu aŋlɔ ga
ma o. Gake hã wodi be yewoaɖom ɖe gaxɔ me, além ɖi ƒe eve, eye
ʋɔnudɔdrɔ̃ ava me kpuie. Oo, ale gbegbe wòge, ale gbegbe wònye
ŋunyɔ!̃ Mawu, nakpɔ nublanui.
206 Magblɔ nya ɖeka sia, ɖewohĩ nenemae Mawu kpɔe hafi Wòɖo
atɔmik bɔmb ɖa. Ele be miawɔ nane si menyo o, minyae. Ele be miaka
asi Eƒe amesiamina ŋu ɣeaɖeɣi, bena Ŋɔŋlɔ sia, negbe dzaa ɖe…
“Migaka asi Nye Ametiatia ŋu o.” Esia le teƒe. Eyata nenye emae hiã
be wòahe ʋɔnudɔdrɔ̃ vɛ, abe alesi wòwɔe le Daniel ƒe ŋkekewo me
alo le afi bubua ɖe la, ekema neva. Wò subɔla menye, Aƒetɔ. Esia le
teƒe. Oo, ẽ.
207 Politiki, ge! Dukɔa, gblẽ! Enyo, mikpɔ nusie ɖa! Fifia wole
atakpuiwo do ge na gbadagbawo azɔ. Oo, míatɔwo! Politiki,
aʋawɔwɔ! Dunyahehe ɖo nuwuwu. Akpasesẽ dziɖulawo da ƒu.
Politiki gblẽ. Nukaŋuti womenɔ anyi kple fia siwo vɔã Mawu sigbe
alesi Mawu na wo, Dawid ene oa? Iŋlisiblotsi ƒe aƒetɔ gã la gblɔ,
esime esia—esime woɖo demokrasi sia anyi la, egblɔ be, “Enyo na
fifia, gake ɣeyiɣi le vava ge,” egblɔ be, “manye naneke o. Nua katã
ava nye tɔdziʋu eye seke manɔ esi o.” Eye eƒe nya dzɔ. Egblɔ be,
“Dunyagblɔlawo tsia tre ɖe adzalẽɖakago dzi le dzogoe ɖesiaɖe me,
nu trogbo ɖesiaɖe ƒomevi si gblẽa dziɖuɖu la.” Ke ŋutsua tɔ dzɔ. Eya
tututue nye nusi le edzi yim.
208 Ame ɖeka ate ŋu ado go va afisia, eye wòato afisia ayi aɖamu aha,
eye wòakaka nusianu si wòdi la; eye wòayi ɖe afima, enya amesiame,
eyata womagblɔ nya ɖeke o. Na be ame dahe aɖe, alo amea ɖe si
menya o, nakatse awɔe ko, ke woaɖoe ɖe gaxɔ me. Nufitifitiwɔwɔ,
gbɔɖiɖi, ŋunyɔ,̃ woƒe blaene ɖe alafa dzi nye asiƒomeɖeka gbɔdɔlawo.
Mibu eŋu kpɔ, Sodom kple Gomora ake! Emae nye hatsotso, si wobu
be enye mawusubɔsubɔ tɔ.
209 Me—mebia be nukae adzɔ emegbe, ne Dukplɔla si akplɔe ɖo
la ava? Mawu na mí mawuvɔl̃a ɖɔʋui aɖe, ametsitsia Dwight
Eisenhower. Ke azɔ me-…Milé ŋku ɖe nu evelia si ava la ŋu. Ke
ɣebuɣi la míate ŋu akpɔ alegeli aɖe, kakaɖedzi le eŋu. Gake Farao
aɖe li gbɔna, “Farao si menya Yosef o.” Miɖo ŋku ema dzia. Mele
egbɔ ɖo ge le aɖabaƒoƒo ɖeka me. Politiki gblẽ keŋ. Míenya nenema.
210 Aʋa la ɖo eƒe nuwuwu. Oo, woƒu kpe wo nɔewo ɣeaɖeɣi, wotsɔ
kpe fia wo ƒo ta na wo nɔewo, emegbe woda dati kple aŋutrɔwo.
Emegbe wotsɔ tu, eye emegbe wotsɔ tu dakprrr, eye emegbe blaenyi-

vɔ enyi tɔ le Germany, eye nenema ke tu gãwo le mía gbɔ. Emegbe
woda asimetuwówo kple aɖiyawo. Gake hidrodzin ƒe tuwówo le wo
si fifia. Aʋawɔwɔ ɖo eƒe nuwuwu. Wole dukɔ ɖesiaɖe si, ke eyata
nuka wɔ ge miala azɔ? Gɔ̃ hã dukɔ suea ɖe egbe, esu ko woaku asi
tu ƒe aʋa me, eya katã koe woawɔ, eye nua katã awó. Aʋawɔwɔ ɖo
eƒe nuwuwu. Huh! Amen. Aʋawɔwɔ ɖo eƒe nuwuwu. Politiki ɖo eƒe
nuwuwu.
211 Agbalẽnyanya ɖo eƒe nuwuwu. Sɔhɛwo ƒe gbegblẽ ɖo eƒe
nuwuwu. Ðeviwo la, mɔkpɔkpɔ aɖeke megali na ɖeviwo o, wodze
aɖaʋa. Màgate ŋu akpɔ agbalẽnyanya o. Màte ŋu azɔ yi suku le afisia
eye nàkpɔ, atsɔ ɖevi aɖe si nya agbalẽ o. Ezu—ezu dzomavɔʋe me vi
zi gbɔ zi eve esime wòle go dom tsɔwu alesi wònɔ hafi ge ɖe eme.
Nufiala nagblɔ nyaa ɖe tso eŋu ko, woawui. Woawɔ Adzoglasuwo ƒe
habɔbɔ suea ɖe eye woado go yi ɖe afima ada tu nufiala la, akplɔe
yi gbeme ade ka vɛ nɛ. Míbu nufiala akpe eve sɔŋ. Oo, milala vie,
mexɔe se be nufiala akpe blaevee, ƒe si va yi me. Nyemebu fɔ wo o.
Nyemadi be mawɔe, hã o. Azɔ dzesiwo le wo si ɣesiaɣi be, “Mina
kɔledzi ƒe hehe ɖevi siawo.” Wohiã esia, gake abosam xɔ wo de se.
Abosam xɔ wo de se. Ke meganye nusi mele teƒe o la ko be woado
go yi asẽ tagbɔ o eye—eye—eye woaɖe agbo aɖe atsɔe aɖaku ati ŋu
le Blunya ƒe dzodragbe, alo awɔ nutasesẽ nu sue aɖewo abe alesi
ɖeviwo wɔna tsã ene o, alo atsɔ agbledela ƒe ʋu aɖada ɖe mɔ titina,
menye nenema o; gake wodze aɖaʋa. Wole aɖaʋadzedze nuwo wɔm;
ada tu ame, awu ame, ado hlɔ,̃ ade aɖi nu me na ame, nu ɖesiaɖe.
Emae nye dzidzime si gbɔna.
212 Fufɔfɔ ɖo eƒe nuwuwu, nyɔnunyenye, vinɔnyenye. Nukatae,
mɔxexe na fufɔfɔ le afisiafi, eye avuviwo xɔ eteƒe.
213 Agbenyuinɔnɔ, agbenyuinɔnɔ aɖeke megali kura o. Nyɔnuwo,
awu gbegblẽ dodo; si va to televizin dzi, Hollywood ƒe amewo ƒe
nugbegblẽ sɔsrɔ̃ ɖesiaɖe ƒomevi, nutovɛ, ɖesiaɖe ƒomevi. Nusianu ɖo
nuwuwu!
214 Agbalẽnyanya ɖo nuwuwu. Politiki ɖo nuwuwu. Aʋawɔwɔ
ɖo nuwuwu. Ŋkuʋuʋu ɖo nuwuwu. Numawo katã ɖo nuwuwu.
Míatɔwo, nuka míate ŋu awɔ azɔ? Nukae akplɔe ɖo? Míeva ɖo nuwo
katã ƒe nuwuwu.
215 Azɔ hamea ƒe agbe ɖo nuwuwu, hame ɖɔʋui la, hame la. Azɔ,
esia ate ŋu atɔ ame vie, gake hame ŋutilãmetɔa, Esau ƒe hame la, va
ɖo eƒe nuwuwu. Nuka wɔm wòle? Eɖota ɖe hamewo ƒe ƒuƒoƒo gbɔ
esi mlɔeba ava wɔ ɖeka kple Roma-subɔsubɔ, be woawɔ aʋa kple
Katoliko subɔsubɔa…alo kpe ɖe Katoliko subɔsubɔ ŋu be woawɔ aʋa
kple kɔmunizm. Papa John le yɔyɔ wɔm na hamewo katã be woatrɔ

va, eye wole ewɔ ge. Eye wo katã woawɔ ɖeka, nusi pɛpɛpɛ nye ALE
AƑETƆ GBLƆ ESI.
216 Miagblɔ be, “Lala vie, Nɔviŋutsu Branham. Èle tatram le fli me.”
Ne metra la, Mawu ŋlɔ Eƒe Biblia wòtra le fli me. Ele be nànye Mixa,
le nya sia me.
217 Morris Cerullo gblɔ nam nyitsɔ zãme be, ebe, “Afika antikristo
le, Nɔviŋutsu Branham? Yudatɔwo enye antikristo.”

Megblɔ be, “Morris! Eye wò, Yudatɔa?”
Egblɔ be, “Woawoe nye amesiwo lé fu Mawu kekeake.”

218 Megblɔ be, “Morris, gbeɖe! Gblɔe nam le Ŋɔŋlɔa me afisi ke
antikristo tso Yerusalem le. Antikristo tso Roma, menye tso Palestinia
o.”

Egblɔ be, “Enyo, kpɔ ɖa, menye…Wonye Mawu-tsrilawo.”
219 “Ɛ,̃ ɖe Mawu megblɔ be Yegba ŋku na wo ale be míate ŋu akpɔ
nu ŋkeke ɖeka oa? Gake míaƒe ŋkeke la le enu wu ge kpuie.”
220 Egblɔ be, “Oo, Nɔviŋutsu Branham, nyemebu eŋu nenema kpɔ
o.” Mikpɔea, yee ma.
221 Mikpɔea, míeɖo nuwuwu. Ŋutilãme xexeame, ŋutilãme hame
la ɖo, nuwuwu. Milé ŋku ɖe afisi wòɖo tae la ŋu le hamewo ƒe
ƒuƒoƒo me. Nɔvi wɔɖekawo ge ɖe wo me. Pentekosteawo le wo me.
Mamleawo katã wɔ wo ɖokuiwo ɖoɖowɔhae. Mikpɔea, Kananitɔ
mawo, wo katã Esau ƒe gbɔgbɔ ma ɖiɖi keke va yi, wonye kɔnyilawo
vavã, eye woƒo ƒu wo ɖokuiwo kpe ɖe xexeame ŋu; esi gbɔgbɔme
nusese mele wo si o, womate ŋu aɖu dzi o, womenye Mawu ƒe
ametiatia, be woayɔ wo be woado go eye woaɖe ɖe aga o.
222 Oo, ne ɖeko mate ŋu ana woanya esia la, ne ɖeko mate ŋu akui ɖe
wo me le mɔa ɖe nu la! Womele ekpɔm o. Ŋku le wo si ke womekpɔa
nu o, to le wo si ke womesea nu o. Oo, nukaŋutie míefa le Gbɔgbɔ
me ale gbegbe? Azɔ, miɖo to esia. Nusianu ɖo nuwuwu.
223 Eye gbɔgbɔme Hame la ɖo Eƒe nuwuwu. Egbɔna ɖe nuwuwu. Oo
Mawu! Mitrɔ kpɔ megbe esime Wòdze egɔme kple Luther, heʋuʋu
nu, gbɔgbɔmenuwo. Emegbe kpakple Wesley, si va kple kɔkɔewɔwɔ.
Emegbe kpakple Pentekoste, Gbɔgbɔ Kɔkɔe la. Ke azɔ le nuwuwuɣi la,
Kristo ƒe Gbɔgbɔ le Hamea me nenema, Egale dɔ mawo ke si Wòwɔ la
wɔm, Egatrɔ yi Eƒe Ta la gbɔ ake; hele gbesɔsɔ be Hame la kple Kristo
nawɔ ɖeka, ekema Aƒetɔ Yesu ƒe Vava, kple amekukuwo ƒe tsitretsitsi
naɖo. Míele nuwuwuɣi. Yesu gblɔ nenema, “Abe alesi wònɔ le Sodom
ƒe ŋkekewo me la, nenema ke wòaganɔ le Amegbetɔvi la ƒe vavaɣi.”
Mise emea?
224 Kpɔ ŋutilãme hame la ɖa. Kpɔ afisi wòyi ɖa, eyi didiƒe ʋĩ ʋĩ.

225 Mikpɔ Hame si yɔ fũ kple Gbɔgbɔ la ɖa, alesi wòle Eƒe bometsinu
suewo katã ʋuʋum ɖa le eɖokui ŋu, helia va Gbɔgbɔ la me, (wole
ʋee, tsã ɖe), woge ɖe Gbɔgbɔ la me, gake elia va ɖo teƒea ɖe vaseɖe
esi Wòɖo afisi Gbɔgbɔ Kɔkɔe la le zɔ ɖem to Eme tẽ, hele Eƒe mɔ la
tam, le gbesɔsɔ be wòaxɔ Eƒe Aƒetɔ, le gbesɔsɔ be wòaxɔ Eƒe Aƒetɔ.
226 Ke mamlɛawo wɔ ɖoɖo, hetrɔ yi xexeame, hemã klukluklu,
gbugbɔ yi haƒoƒuwo me, heɖe zɔ yi ƒuƒoƒo gã ɖeka me le Katoliko-
ha ƒe tanyenye te. “Eye afima wowɔ legba na lã la.” Legba aɖe, “nane
si ɖii.” Hawo ƒe ƒuƒoƒo si wowɔ kpakple Katoliko-ha, woa kple eve
ƒoƒu, le dɔ wɔm ɖe du. “Amekae ate ŋu awɔ aʋa kple lã la alo eƒe
legba la?” Amea ɖeke kura o. Alesi gbegbe míate ŋu ayi edzi hena
gaƒoƒowo!
227 Azɔ mina magblɔ nya sia na mi, ekema gamea su be míawu enu.
Enye be mewɔ…Megblɔe na mi be ele didi ge. Ɖeko me—mese veve
ŋutɔ. Esime Mawu gblɔ nya siawo gɔ̃ hã, be, “Gblɔe na wo. Gblɔe na
wo. Mègazi ɖoɖoe ɖe edzi azɔ o. Tsɔe fia wo. Ne womexɔ Esia o la,
ekema woƒe ʋu la mele wò asiwo ŋu o.” Gaƒoƒo la ɖo dzi. Ɣeyiɣi la,
nusianu ɖota ɖe egbɔ.
228 Xexeame ɖo eƒe nuwuwu. Magate ŋu anɔ te o. Aʋawo ɖo eƒe
nuwuwu. Miagate ŋu awɔ aʋa o. Ne aʋa dzɔ la, womate ŋu awɔe o;
kasia wonya zi asi ɖe tua ƒe aʋa me zi gbãtɔ ko la, evɔ. Politiki, eƒaƒã
hegblẽ.
229 Xexeame hame nye Metodiste, Baptiste, Presbiterian,
Pentekosteawo. “Enye ha siwo gatrɔ yi woƒe ba me, avu siwo
gatrɔ yi woƒe xeɖeɖe gbɔ.” Ele teƒe, wo dometɔ ɖesiaɖe! Mawu le,
Hame si wotia la yɔm do goe, tso gbegblẽ me. Nenema tututue. Esau,
wogblɔ be, “Míawoe nye hame la!” Nyemeke ɖi esia o. Yakob hã,
nye Esau fofo, esia le teƒe, eyata, gake—gake la…Medi be magblɔ
be, Isak nye Esau fofo, eye Yakob nye nɔviaŋutsu, si li kplii. Gake
ɖeka kpɔ teƒeɖoɖo na ŋgɔgbevinyenye; ke evelia la wolé fui. Ðeka
see, de dzesii, heɖe zɔ ɖe edzi. Ame kemea gblɔ be, “Oo, zi alesi
menya yina sɔleme hewɔa nu nyui la, Nuka wòwɔ?” Yee ma. Azɔ
le…
230 Magblɔ nya sia azɔ, esime mele enu wum, dzesidede bubu ɖeka
sia. Hame vavãtɔ la kpɔ nu geɖe si ŋu wòanɔ agbe ɖo azɔ. Oo, ele be
wòanye dzidzɔɣeyiɣi aɖe gbegbe na Hame vavã la, na nyateƒe Hame
la, na Hame tiatia la, ne ènya le wò dzime be yeto ku me yi Agbe me;
ne èlé ŋku ɖe ɖokuiwò ŋu hekpɔ, kpɔ wò agbe hekpɔ be xexemenuwo
katã nu va yi, ale be yezu nuwɔwɔ yeye. Miɖo to azɔ, vevie, esime
mele enu wum. Ènya be yeto eme, wò agbe ɖo kpe edzi, “Miatsɔ woƒe
kutsetsewo adze si wo.” Wò taɖodzinu blibo la enye Kristo. Èle mɔ
kpɔm Nɛ be wòava minuti ɖesiaɖe. Èle zɔzɔm le Gbɔgbɔ me. Èlɔña

Eyama. Èkpɔe Wòle dɔ wɔm le mewò. Medina be yeawɔ naneke o,
gake ɖeko Eyama wɔnɛ, Eya ŋutɔ. Oo, ɣeyiɣi kae nye si!
231 Eɖo ŋku aɖaŋunutala aɖe dzi nam si yi ɖe Roma, be yeasrɔ̃ nu azu
aɖaŋunutala, ɖekakpui aɖe. Wode dzesii. Eto vovo kura tso Amerika
ŋutsuviwo kple nyɔnuvi bubuawo katã gbɔ, kple nusiwo katã yi ɖe
afima be woazu aɖaŋunutalawo, eye tso xexe mamlɛa gbɔ. Ðekakpui
ɖeka sia nɔ tɔxɛ ŋutɔ. Enye ame nyuia ɖe, eye wode dzesii. Woaɖo
zãɣeɖuƒe gãwo, eye woayi ɖe afima, abe alesi wowɔna le Roma ene,
ɖeko woamu aha alesi ko woate ŋui.
232 Nye ŋutɔ, mede afima, eye mekpɔ wo. Woado go ayi mɔdodo dzi,
ŋutsuwo kple nyɔnuwo, anɔ agɔ ɖum. Gɔ̃ hã le abɔwo me, woawɔ
gbɔdɔdɔwo le abɔwo me afima tututu, le gbadzadzi, wometsɔa ɖeke
le eme o; England, hã, mamlɛawo katã. Mikpɔea? Ema mevɔɖ̃i wu
afisia o. Nu ɖeka ma ke ko wònye le afisia, ɖeko wòvɔɖ̃i nenema
ke; negbe, ɖeko wotsyɔ nu edzi vie wu le afisia, le kpovitɔwo kple
nanewo ta. Azɔ, gake ɖeko wòdziŋɔ ŋutɔ!
233 Enyo, ɖekakpui sia, ɖe eɖokui ɖe aga tso numawo katã gbɔ. Ne
woyi woƒe ɣeɖuƒewo la, eɖea asi le wo ŋu woayi, gake enɔ nu srɔm̃ be
yeazu aɖaŋunutala. Eyata, gbeɖeka dzikpɔla tsitsia ɖe, si nye Kristotɔ
nɔ afima le—le blemanudzraɖoƒea, le aɖaŋudɔwo ƒe xɔgã me, egblɔ
be—egblɔ be, “Vinye, na míaɖi tsa vie. Na míaɖi tsa, medi be maƒo
nu kpli wò vie.”

Egblɔ be, “Esɔ gbe.”
234 Ale woyi, heɖi tsa yi togbɛ aɖe dzi, esime woa kple eve bla woƒe
abɔwo ɖe megbe, nɔ togbɛ la liam. Ɣe nɔ to ɖom. Eye ale ametsitsi
la gblɔ na sɔhɛ aɖaŋunutala la bena, egblɔ be, “Vinye, Amerikatɔ
nènye.”

Ebe, “Eyae menye.”
235 Egblɔ be, “Èva afisia be yeaxɔ hehe le aɖaŋunutata me. Mesusu
be èɖo tame be yeava wɔ dɔ abe aɖaŋunutala ene le agbe me.”

Egblɔ be, “Mewɔ ɖoɖo be mawɔ esia, amegã.”
Ebe, “Mede dzesi be ènye Kristotɔ.”
Egblɔ be, “Menye Kristotɔ.”

236 Egblɔ be, “Enyo, nu ɖeka li si medi be mabia wò. Mebia esia
ame mamlɛawo. Wogblɔ be yewo hã, yewonye Kristotɔ.” Egblɔ be,
“Nukae wɔ be wò ya èto vovo ale gbegbe? Nukae wɔ wò nèto vovo
tso ŋutsuvi mamlɛ siawo siwo tso Amerika gbɔ, kple nyɔnuvi siawo
siwo tso Amerika? Nukae wɔ wò nèto vovo ale gbegbe, evɔ mi katã
miegblɔ be yewonye ‘Kristotɔwo’?”

Egblɔ be, “Amegã, èkpɔ alesi ɣe ma le to ɖoma?”

Egblɔ be, “Mekpɔe.”
237 Egblɔ be, “Le atsiaƒu godo ɖaa, le dukɔa ɖe me le Iŋlisiblotsi, le
du aɖe me le dukɔ ma me, eye le aƒea ɖe me le du ma me la, nyɔnuvi
aɖe li si medo ŋugbe na be mawɔ nuteƒe nɛ.” Egblɔ be, “Ema katã
koe le nye susu me, be maxɔ nye hehe le aɖaŋunutata me atrɔ ayi
nyɔnuvi ma si le agbe ɖi anukware nam la gbɔ.” Egblɔ be, “Ematae
mele agbe abe alesi menɔnɛ ene.”
238 Oo, nɔviŋutsu, nɔvinyɔnu, miate ŋu abia se be nukaŋuti míetsɔa
ɖeke le eme na alesi woyɔa míe la o mahã. Nyemetsɔ ɖeke le eme na
nusi gblɔm wole o.
239 Nye kple Fred míetɔ te nyitsɔa ɖe, le San Juan, Puerto Rico, henɔ
ƒua godo kpɔm, eye míede dzesi kpeŋuʋlowo, si yi keke agbadroƒe afã
sinu, eye ƒutsotsoe gãwo le ŋeŋẽm ɖe wo ŋu. Egblɔ be…Aŋɔɣiwo le
zɔzɔm le abɔ me, kple bubuawo. Megblɔ be…Egblɔ be, “Nɔviŋutsu
Branham, esia le abe Dziƒo ene.”
240 Megblɔ be, “Gake le afima la ƒu azi ɖoɖoe, nɔviŋutsu.” Megblɔ
be, “Le ƒua godo teti la, teƒea ɖe li si woyɔna be Dziƒo, amea ɖe li si
woyɔna be Yesu, le Dziƒo sia, Amesi tsɔ nye nuvɔw̃o katã yi gbeɖeka.
Eye medo ŋugbe Nɛ be manɔ agbe aɖi anukware na Eyama, mawɔ
nusiwo Wòdi be mawɔ la. Ematae ŋu mekpeam le Eƒe Nyanyuia ŋu
o, Enye Mawu ƒe Ŋusẽ na xɔxɔkpɔkpɔ.” Eyae na be Kristotɔwo nɔa
agbe si to vovo. Elabena Nane li si tae wòanɔ agbe si to vovo ɖo.

Mina míade míaƒe tawo to sẽ.
241 Xɔñye si lé blanui, ŋdi sia, ɖe nane le asiwò si to vovo si ta nànɔ
agbe ɖoa, nane si akplɔ wò do goe tso xexeame, nane si le vevie na
wò wu xexeame katã la, eyae nye be nànɔ agbe na Kristoa? Ne ema
mele asiwò o la, nukaŋuti màxɔ Esia fifia oa. Mègayi sɔleme ko agblɔ
be, “Medi be mazu ame nyuia ɖe o.” Gawɔ nenema o. Di boŋ be
nànye Kristotɔ. Wò la, ne nane le wò dzi me ɖaa ke, le gbɔgblɔm na
wò be, “Mèle ɖoɖo me o, gake medi be nànɔ ɖoɖo me.” Edzroa wò
ɖaa be nànye nane si menye fifia o, ɖe mènya be ema nye Mawu si le
yɔwòm oa? Mègatrɔ megbe dee o. “Elabena ne woklẽ ɖe mewò kpɔ
eye mɔnukpɔkpɔ su asiwò, ke ègbee hena zi mamlɛtɔ la, vɔsasa ɖe
nuvɔ̃ ta megali o.” Mègatsɔ Esau ƒe mɔ o.
242 Va kpakple Yakob, meka nuka kee o…meka fe si nàxe ɖe eta o.
Ne fe la nye wò aƒe, ne fe la nye wò dɔ, ne fe la nye srɔw̃òŋutsu,
ne fe la nye srɔw̃ònyɔnu hã, ne fe la nye viwòwo, ne fe la nye
nu ɖesiaɖe hã, di ŋgɔgbevinyenye la! Eya koe le vevie. Eye ne èse
nenema le ɖokuiwò me, ŋdi sia, eye èdi be yeaxɔ ŋgɔgbevinyenye sia
la! Nyemate ŋu atsɔe na wò o. Mawu ate ŋui, eye Eyae nye Amesi
le nu ƒom na wò. Ɖe nàlɔ̃ akɔ wò asi yi dzi, agblɔ be, “Do gbe ɖa ɖe

tanye, Nɔviŋutsu Branham. Ŋgɔgbevinyenye ma, mele edim.” Mawu
nayra mi, le afiwo katã. “Ŋgɔgbevinyenye ma, mele edim.”
243 Mía Fofo Dziƒoʋĩtɔ, meda akpe na Wò, Mawu Dzebubu kple
Kɔkɔetɔ Kekeake, ɖe Wò dɔmenyo katã kple nublanuikpɔkpɔ na
amegbetɔ viŋutsuwo kple nyɔnuwo ta. Eye míede dzesii be míele
nuwuwuɣi, naneke magate ŋu ayi edzi boo o. Ɖeko míele lalam le
ɣeyiɣi si woɣe na mí la me; abe alesi wònɔ le Noa ƒe ŋkekewo me
ene, Mawu ƒe dzigbɔgbɔ blewu la, esime wokpa aɖakaʋu la, esime
luʋɔ enyi ko kpɔ ɖeɖe. Ègblɔ be, “Nenema ke wòanɔ le Amegbetɔvi
la ƒe vavaɣi. Mawu ƒe dzigbɔgbɔ blewu, esi medi be ame aɖeke natsrɔ̃
o, ke boŋ be amewo katã nava dzimetɔtrɔ gbɔ.”
244 Eye egbe le xɔ sia me, ŋutsuwo kple nyɔnuwo kɔ woƒe asiwo yi
dzi, ŋutsuviwo kple nyɔnuviwo, sɔhɛwo kple ametsitsiwo, wokɔ woƒe
asiwo yi dzi, le gbɔgblɔm be, “Nane le asi tɔm dzi nam.” Oo Mawu,
na be woagagbe Esia gbeɖe o. Na woatsɔ woƒe agbalẽnyanya dzra, na
woatsɔ nusianu si le wo si la dzra. Abe ŋutsu si ke ɖe dzonu xɔasi aɖe
ŋu ene; enye dzonu tɔxɛ, xɔasi aɖe, enye dzonu xɔasitɔ kekeake, eye
wòatsɔ suetɔ siwo katã le esi la dzra, be wòate ŋu aƒle dzonu xɔasi,
gãtɔ sia. Na woatsɔ nusianu adzra nusiwo le wo si le xexeame, ŋdi
sia, woƒe ŋkɔxɔxɔ le xexeame katã.
245 Nyɔnu siwo nɔ anyi ɖe afisia, Aƒetɔ, wo dometɔa ɖewo se woɖe
gbeƒã Nyanyui la zi geɖe, gake kokoko la wogaƒo ɖe xexeame, kple
nutovɛwo abe xexeame ene kple awudodowo abe xexeame ene,
eye woyina zãɣeɖuƒewo kple nuwo le xexeame, hekpɔa gome le
xexemenuwo me hewɔa nu abe xexeame ene, eye wozãna xexeame
nuwo. Oo Mawu, na ŋu nakpe wo, ŋdi sia dzro. Ne mɔkpɔkpɔa ɖe le
wo me kura la, Aƒetɔ, trɔe egbe. Na be esia nanye gaƒoƒo la.
246 Ke amesiawo le afisia la, Aƒetɔ, O Mawu, kpɔ nublanui na
wo. Geɖewo le wo dome gale zɔzɔm le xexemenuwo me, hegale
xexemenuwo dim le gome kpɔm le wo me, nuvɔ,̃ sigayɔyɔ, ahanono,
hadome hanono, biya le akpa ɖeka, alo—alo nane nenema, alo
nudzodzro, eye wotsɔa ɖetugbui siwo do awu makɔmakɔwo, klãna ɖe
ŋu. Eye ŋutilã mawo si wokpɔna le mɔdodo dzi la, eye woazɔ amewo
dzi kloe be yewoakpɔ wo, hele wo ɖokuiwo yɔm be Kristotɔwo.

Ke wonya be nyɔnu ƒe ŋutilã ƒe nɔnɔme ma, ɖewohĩ le gaƒoƒo
blaeve vɔ atɔ̃ me la, anɔ gbegblẽm le yɔdo me, babawo kple ŋɔwo
anɔ tatam eƒe ŋutilã memli ma ƒe ʋukawo me; ke eƒe luʋɔ anɔ abosam
gbɔ le dzota me, ɖe alesi wònɔ agbe ta. Eye, ke hã, adidi nuyi sue ma
si dzi wòsisi nu ɖo, atso nya ɖe gbɔwò eye wòako wò.
247 Mawu, kpɔ nublanui na ame mawo. Oo Aƒetɔ, megana be woabu
o. Taflatse kpɔ nublanui eye nàdɔ amenuveve ɖa. Na wo dometɔ

ɖesiaɖe, Aƒetɔ. Wò ɖeka koe nye Amesi ate ŋu ana yayra sia. Eye
ne Èyɔ wo na Agbe Mavɔ la, na be woƒe dziwo nanɔ ʋuʋu; eye woaɖe
asi le nusianu ŋu ɖe aga ŋdi sia, ekema woaxɔ esia. Neva me dzro,
Fofo.
248 Ke azɔ na Gbɔgbɔ Kɔkɔe nava takpekpe sia me, na dɔlélawo kple
fukpelawo, eye na be amewo nakpɔ bena Gbedeasi sia si woɖe gbeƒã
ŋdi sia, bena Vava kpakple nusianu ɖo nuwuwu, eye gɔ̃ hã Yesu le dɔ
wɔm le Eƒe Hamea me. Na be wòava me fifi laa azɔ, Aƒetɔ, bena Nàxɔ
amesiawo de Wò asiwo me. Eye ne wokpɔ Gbɔgbɔ Kɔkɔe le dɔ wɔm,
hele zɔ ɖem le amewo me la, na be wòaɖo kpe edzi, Gbedeasi si meɖe
gbeƒã la, bena míeɖo nuwuwuɣi. Eye na be woasee dzro. Wosee, ke
na be woade dzesi esia bena Yesu nye eyama ke, le nɔnɔme si me
Wòwɔe le le Eƒe ŋkeke me la, Ele afisia gale ewɔm to Eƒe Hame la dzi
le ŋkeke mamlea me. Eye na be woaɖe zɔ ɖe nu, to woƒe agbewo kple
ŋutilãwo, kple luʋɔwo kple gbɔgbɔwo tsɔtsɔ na Eyama me. Metsɔ wo
na Wò, Aƒetɔ, le Yesu ƒe Ŋkɔ me.
249 Azɔ, le xɔa me afisi amewo le la, Medɔ Billy ɖa ŋdi sia be wòamã
gbedoɖameta gbalẽviwo. E…[Nyaƒoka la ɖi ƒuƒlu—Tala.]
250 Nèle dɔ lém, le hiã mea? Ne Mawu aɖe fiam, abe alesi Wòwɔe na
nyɔnu la le vudoa to, eye wòagblɔ wò kuxi la nam la, alo nane kuɖe
ŋuwò, si ènya be nyemenya o la, ɖe esia ana be xɔse nanɔ asiwò be
nàxɔ Mawu dzi sea? Ɖe esia awɔ be xɔse anɔ mi ame mamlɛawo sia?
Esiae nye zi gbãtɔ si míedo goa? [Nɔvinyɔnu la gblɔ be, “O.”—Tala.]
Oo, èkpɔm kpɔ, gake menye amedzro na wò. Esia le teƒea? Esɔ gbe,
Aƒetɔ Mawu nana wò biabia la dzro.
251 Azɔ, enye nu vavã, alo oa? Oo, míatɔwo! Miyɔ miaƒe
tagomenunya subɔsubɔ. “Baal,” agblɔ be, “afika wòle?” Eliya le
Karmel To dzi, gblɔ be, “Afika Baal le? Afika wòle? Miyi ɖafɔe.” Mele
be nàyi ɖafɔ Yesu o. Ele ŋudzɔ ɣesiaɣi. Eli tegbe, le agbe tegbe, kple
ŋutete tegbe; enye eyama ke etsɔ, egbe, yi ɖe mavɔmavɔ me. Amen.
Mawu kpɔtɔ nye Mawu.
252 Èxɔ se be yeƒe dziveame la adzo le dziwò eye nàkpɔ dɔyɔyɔa?
Mètso afisia o. Trɔ yi ɖe Lexington eye nàgblɔ na amewo nu gã siwo
Aƒetɔ wɔ na wò. Mikpɔea?
253 Eto ta na amewo, siwo maxɔe gbeɖe o. Hame si le agbe alé esia,
kaba, eye wòanya bena Gbɔgbɔ Kɔkɔe ƒe Anyinɔnɔ le afisia.
254 Amea ɖe le megbe afisia kɔ eƒe asi yi dzi. Wò yea, aƒenɔ? Èxɔe se
be Mawu ate ŋu agblɔ wò kuxi la nama? Ametsitsi la…
255 Nɔviŋutsu si le afima ɖaa le nuwuƒe, mexɔe se be egblɔ,
ɣeyiɣia ɖe va yi, bena…Èxɔe sea, nɔviŋutsu? [Nɔviŋutsu la gblɔ be,
“Ẽ.”—Tala.] Èxɔe sea? Ekema ŋutigbalẽ ƒe kuxi la abu, wò lãme asẽ.

Ɖe èxɔe sea? Èxɔ esia abe amesi kpɔ dɔyɔyɔa? Kɔ wò asi yi dzi, èxɔe
se. Mikpɔea? Uh-huh. Esɔ gbe. Enye amedzro nam. Ènya nenema,
Pat.
256 Aƒenɔ aɖe le afima kpɔm, le gbe dom ɖa, helé kpɔyem, egblɔ be
yenye amedzro. Èxɔe se be ʋukamiamiadɔ la adzo le dziwòa? Ele teƒe,
alo oa? Kɔ wò asi dzi ne ele teƒe. Esɔ gbe, ɖo xɔse ɖe Mawu dzi.

Mikpɔ nusi gblɔm melea?
257 Ekae kuɖe mi amesiwo dze sim la ŋu? Nane le miaƒe dzi dzi. Mikɔ
miaƒe asi dzi. Ame geɖewo le mia dome! Nyemate ŋu awɔe o; ɖeko
wòle be Wòava. Minyaa, miaƒe xɔse ye.
258 Georgie Bruce, mekpɔe wònɔ anyi ɖe afima. Ɣesiaɣi la èle
agbagba dzem be yeakpɔ nane na amea ɖe, Georgie. Èkpɔ dɔyɔyɔ, tso
kaŋsa me. Nyabiasea ɖeke mele wò susu me o. Gbesigbe èva agbadɔa
me hezɔ to mɔa nu do go le afima, Gbɔgbɔ Kɔkɔe ɖi va dzinye, hegblɔ
na wò le afima enumake nuwɔna aɖe si amea ɖeke menya le xexeame
o negbe wò kple Mawu kple ame bubua ɖe ko. Esia le teƒea? Ele teƒe.
Èxɔ dzinye se, alo oa, Georgie? Nane le wò dzi dzi, Georgie. Èxɔe se
be Mawu ate ŋu agblɔ nusi le wò dzi dzi la nama?

Ðe esia awɔ be mi ame mamlɛawo, amesiwo nyam la, miaxɔe
sea?
259 Menya Georgie, gake ele nane ŋuti bum. Ame eve li, siwo metsɔ
ɖe afisia o, amesiwo ta wòle gbe dom ɖa ɖo. Woa kple eve le Corydon.
Ele teƒe. Eye eƒe amea ɖe le afisia, ŋutsua ɖe si ta wòle gbe dom ɖa
ɖo, esi le dɔyɔƒe afii. Ke èle gbe dom ɖa, menye ɖe eƒe dɔyɔyɔkpɔkpɔ
ta kakaka o, ke boŋ ɖe eƒe luʋɔ ƒe ɖeɖekpɔkpɔ ta. Enye ALE AƑETƆ
GBLƆ ESI. Ele teƒe. Ele teƒe, Georgie? Ele teƒe tututu.
260 Amea ɖe le megbe ɖaa ke kɔ eƒe asi yi dzi, le megbe ɖaa ke, megbe
le afisia. Wò, ekae kuɖe ŋuwò? Nàkɔ wò asi ɖe dzia, ènye amedzro
nam? Ŋutsu sia si nɔ anyi ɖe afisia le kpɔyem, nyemenya wò o. Ɖe
èxɔ dzinye se be menye Mawu ƒe nyagblɔɖila, Mawu ƒe subɔla? Èxɔ
Gbɔgbɔ Kɔkɔe dzi se be, nusi megblɔ na wò nye Nyateƒea? Èxɔ Esia
dzi sea? [Nɔviŋutsu la gblɔ be, “Ẽ.”—Tala.] Ne nàxɔe se la, nàxɔ o-…
eya ɖeka koe nye nusi le asiwò, elabena èle fu kpem le kaŋsa si me.
Ele teƒe. Mètso du sia me o. Ètso New Albany. Ele teƒe. Eye kaŋsa le
ŋuwò. Ne èxɔe se kple wò dzi katã la, àkpɔ dɔyɔyɔ. Ɖe nàlɔ̃ axɔea?
Kɔ wò asi dzi. Woayra Aƒetɔ la.
261 Mexɔe se be, nyɔnu ma si le afima ɖɔ kuku ɣi ɖe ta la, aƒenɔ
ameyibɔ la, do eƒe asi ɖe dzi. Nyemexɔ ameyibɔa ɖeke haɖe o. Èxɔe
sea, aƒenɔ? Esɔ gbe, amegã, xɔe se kple wò dzi katã. Dziveame le
ŋuwò, dɔmeɖui, kple fuɖeɖewo sɔŋ. Amea ɖe kplɔ wò va afisia ŋdi
sia. ALE AƑETƆ GBLƆ ESI. Esia le teƒe, menye nenema, aƒenɔ? Ne

esia le teƒe la, ʋuʋu wò takuvi si le wò asi me, ale be amewo nakpɔe.
Nyemekpɔ nyɔnu la kpɔ le nye agbe me o.
262 Ɖe èkɔ wò asi yi dzia? Menye amedzro na wò? Eye wò hã ènye
amedzro nam. Èxɔe se be Mawu nyam, alo Mawu nya wòa? Èxɔe se
be Ate ŋu agblɔe nam nusi le wò dzi dzia? Èle gbe dom ɖa ɖe amea
ɖe ta. Fofowò ye, dzidɔ le eŋu. Esia le teƒe. Eye èle Gbɔgbɔ Kɔkɔe ƒe
nyɔnyrɔ̃ dim. ALE AƑETƆ GBLƆ ESI.

Ne nàte ŋu axɔe se ko!
263 Ekae kuɖe aƒenɔvi si ƒe asi le dzi alea ŋu, èxɔe sea? Wò dɔléle
enye akpa si le wò asi ŋu. Gake èle gbe dom ɖa ɖe mamãyɔviwò ta.
Esia le teƒe. Ɖevi la mele nyuie o. Enye nyateƒe. Alo oa, aƒenɔ? Èxɔe
se kple wò dzi katã, ɖe eta.

Esime megblɔ be, “ɖevi la.” Lala vie. Oo, yee ma. Viwò dze
ʋufɔku; hekplibɔ. Nyemenya wò o, aƒenɔ, gake enye nyateƒe. Ne esia
le teƒe la, kɔ wò asi dzi.
264 Azɔ, Amekae le afisia? Ameka Wònye? Menye nyee o. Aleke mate
ŋu awɔ esia? Migaku te ɖe Gbɔgbɔ la ŋu o, Gbɔgbɔme nuwo ŋu o.
Mawu wònye le afisia! Gbɔgbɔ Kɔkɔe ma si dim nèle la, ɖe èxɔ Edzi
se azɔa? Èxɔ Edzi se azɔa? Esɔ gbe, ekema xɔ Esia azɔ. Fifie nye ɣeyiɣi
la be nàxɔ Esia. Xɔe se kple wò dzi katã.
265 Mi amesiwo le dɔ lém alo le hiã me. Nyemate ŋu ayɔ dɔ o. Amea
ɖeke mate ŋu ayɔ dɔ o. Nyemate ŋu ana Gbɔgbɔ Kɔkɔe o. Gake Amesi
ate ŋu ayɔ dɔ eye wòana Gbɔgbɔ Kɔkɔe la, Ele afisia. Eyae nye Amesi
le ewɔm.
266 Azɔ mide miaƒe tawo to. Mixɔe se fifi laa azɔ, esime mele gbe
dom ɖa ɖe mia ta kple ɖe takuvi siawo ta.
267 Mía Fofo Dziƒoʋĩtɔ, le alesinu menya la, meto amesiame si nye
amedzro la dzi, alesi ke megbɔdzɔ le ɖokuinye me hetsɔe na la; mese
le menye be fifie nye ɣeyiɣi la ɖewohĩ si Ame Tiatia akpɔe. Na be wo
dometɔ ɖekaɖeka ɖesiaɖe, Aƒetɔ, si woyɔ eye èɖe mɔ be Wò Gbɔgbɔ
la nayɔ la; nane, woƒe xɔse, xɔse le wo si wu (wo dometɔa ɖewo)
tsɔwu alesi wobu be ele yewo si. Ɖeko wodze egɔme le woƒe dziwo
me.
268 Eye nyɔnua ɖe ka asi Eƒe awu ŋu gbeɖeka esime Wòva yina, eye
Wòtrɔ gblɔ bena, “Amekae ka Ŋunye?”

Eye wogblɔ bena, “Enyo, amesiame le asi kam Ŋuwò.”
269 Egblɔ be, “Gake mede dzesi be megbɔdzɔ.” Eye Wòkpɔ nyɔnu sue
la si gblɔ nɛ be ʋusisidɔ le ye ŋu, eye eƒe xɔse da gbe le eŋu.
270 Eye Biblia gblɔ, bena, “Ekpɔtɔ nye Nunɔla Gã, egbe, si ŋuti míate
ŋu aka kple míaƒe gbɔdzɔgbɔdzɔwo.” Ŋɔŋlɔ la gblɔ be, “Enye eyama

ke etsɔ, egbe, yi ɖe mavɔmavɔ me.” Eye Enye eyama ke, enye Nunɔla
Gã ma ke, Agawɔ nu nenema ke eye awɔ numa ke.
271 Ke amewo nakpɔ be Hame si yɔ fũ kple Gbɔgbɔ la gbɔna ɖe ta
gbɔ. Kristo le gbesɔsɔ be wòava Eƒe Hamea me. Eƒe dzesi gã mlɔetɔ
la, abe alesi wònɔ le Sodom ƒe ŋkekewo me; Amesi ƒo nu, henya Sara,
eye enya be srɔ̃ aɖe le esi si ŋkɔe nye Sara, enya be eko nu le agbadɔ
la me; Egblɔ be, “Ema anye dzesi. Ne miekpɔ ema la, miɖo ŋku dzi
bena, dzidzime ma nu mava yi vaseɖe esime nuwo katã nawu nu o.”
Eyae nye si. Míeɖo nuwuwu.
272 Na wòava me, Aƒetɔ, bena dɔléla ɖesiaɖe si le xɔa me nanya bena
Yesu Kristo si le agbe la le afii. Na woayra takuvi siawo na ŋutilã
ɖesiaɖe si le dɔ lém siwo gbɔ wòayi ɖo. Mebu fɔ gbɔgbɔvɔ,̃ ɖe amewo
ta. Menyãe do goe, kple Mawu ƒe Gbɔgbɔ, le xɔse me, menya ɖikeke
ƒe vɔvɔl̃i ɖesiaɖe do goe. Na be amesiame si le afisia, si woɖo ɖi
na Agbe Mavɔ la, naxɔ Esia le gaƒoƒo sia me. Na be aʋatsodzixɔse
ɖesiaɖe, nu sue ɖesiaɖe natsi, xexeame ƒe nu sue ɖesiaɖe, agbakpekpe
sue ɖesiaɖe, abe alesi Biblia gblɔ na mí ene be, “Míaɖe agbakpekpe
ɖesiaɖe ɖe aga, kple nuvɔ̃ si ɖea to ɖe mí bɔbɔe la; ale be míake
duɖime la, kpakple dzigbɔgbɔ blewu, duɖimekeke si wotsɔ ɖo mía
ŋgɔ la; anɔ ekpɔm” (nuka dzi kpɔm? hame la dzia? ɖoɖowɔhaa ɖe
dzia?) “na míaƒe xɔse ƒe Gɔmeɖola kple Nuwula la,” amesi le afisia
fifia, “Yesu Kristo, Mawu ƒe Vi la.” Míanɔ Eyama Amesi…Mele be
míatsɔ nyagbe siwo míenya be enye nyateƒe o, gake hã Nya mawo
la wogbɔ agbe wo na mí ŋdi sia. Bena Yesu ma ke si ku la, meku
o, Egafɔ ake, eye le ƒe akpe eve megbe la Ele Eƒe Hame la kplɔm va
ta la gbɔ. Yuda ƒe gbɔgbɔ le dɔ wɔm le wo dome. Ke na be woaɖe
asi le nuklikpe ɖesiaɖe kple nusianu ŋu, le gaƒoƒo sia me, eye woaxɔ
Eyama.
273 Na woase, nusi su wo si, to mawunya la me. Na woade dzesi azɔ
bena Nya siwo tututu yewose la eɖe ɖe go, eye woadze Sii, bena Enye
Kristo. Eye na be azɔ woaɖe zɔ, aɖe zɔ ɖe Edzi: axɔ Esia, eye woatsi
tre ɖe woƒe afɔ dzi, ana ɖaseɖiɖi; eye woayi ɖe Mawu Fiaɖuƒe la me,
esi Gbɔgbɔ Kɔkɔe la ayɔ wo me.
274 Na be dɔlélawo nakpɔ dɔyɔyɔ. Na be amesiwo le fu kpem nakpɔ
dɔyɔyɔ. Na be woawɔ dzi sia dzi ƒe didi nyuie. Neva me, Mawu
Ŋusẽkatãtɔ.
275 Azɔ esime miaƒe tawo le to, eye miaƒe dziwo le ʋuʋu la, mitsɔ
ɣeyiɣi via ɖe ko na gbedodoɖa; teti doŋgɔ, mesusui nenema, na
nyɔnyrɔ̃ subɔsubɔ si ava la, doŋgɔ na esia teti. Subɔsubɔ bubu anɔ
anyi le fiẽ me.
276 Azɔ, miɖo ŋku dzi, migana mɔnukpɔkpɔ sia nato mia ŋu o. Menɔ

afisia fifia anɔ gaƒoƒo eve kple afã, alo awu hã, hele agbagba dzem
be mawɔ nye ɣeyiɣi ŋudɔ, ahe Nyanyui la vɛ, Eye be mada Esia ɖi
ko pɛpɛpɛ. Ekema míeva ɖo nuwuwu la tututu. Eye tanya la ŋutɔ
be: asee, ade dzesii, aɖe zɔ. Migana wòato ta na mi o. Mise Esia. Ɖe
miede dzesi Eƒe Anyinɔnɔ le afisia? Ɖe mienya be Eyae nye Amesi le
mia yɔma? Ekema miɖe zɔ ɖe Edzi. Mawu nanɔ anyi kpli mi. Miwɔ
ɣeyiɣia ɖe le Gbedodoɖa me.
277 Nɔviŋutsu Neville, wò va, kplɔ mí vie, le gbedodoɖa me, ne nàlɔ̃
ava afisia.

Mikɔe ɖe dzi ko. 

alo aƒo tee ɖe mɔã ɖe me daɖi be woagava tsɔe, alo aɖe egɔme ɖe
gbe bubuwo me, alo azãe atsɔ bia gae mɔɖeɖe si woŋlɔ maxɔmaxɔ
tso Voice Of God Recordings® gbɔ o.
Hena nananyanya bubu geɖewo alo nu bubu geɖewo ƒe xɔxɔ la,
taflatse miŋlɔ̃ nu na:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


